
     Adran 1 – Trosolwg

	


1.1 Cyflwyniad

Mae Cyngor Bwrdeistref Sirol Blaenau Gwent wedi ymrwymo i sicrhau bod pawb sy’n byw yn y fwrdeistref yn ddiogel ac wedi’u hamddiffyn. Mae’r ddogfen hon yn amlinellu’r trefniadau ar gyfer diogelu ym Mlaenau Gwent ac yn rhoi canllawiau ar ba gamau y dylid eu cymryd os oes pryderon y gall plentyn neu oedolyn sy’n wynebu risg gael ei gam-drin neu ei esgeuluso.

1.2 Fframwaith deddfwriaethol

Mae’r polisi hwn wedi’i lywio gan Ddeddf Gwasanaethau Cymdeithasol a Llesiant (Cymru) 2014, sy’n darparu’r fframwaith cyfreithiol ar gyfer gwella llesiant pobl sydd angen gofal a chymorth, a gofalwyr sydd angen cymorth. Mae Gweithdrefnau Diogelu Cymru (2019) hefyd yn cael eu cymhwyso i sicrhau polisi ac arfer cyson ledled Cymru.

Mae Gweithdrefnau Diogelu Cymru 2019 yn diffinio diogelu fel a ganlyn:
‘Atal ac amddiffyn plant ac oedolion sy’n wynebu risg o ran cael eu cam-drin neu eu hesgeuluso, ynghyd ag addysgu’r rheiny sydd o’u cwmpas i adnabod yr arwyddion a pheryglon.’
1.3 Cwmpas a chyfrifoldebau
Mae diogelu corfforaethol yn disgrifio’r trefniadau sydd ar waith i sicrhau bod pob gweithiwr, contractwr, gwirfoddolwr a chynghorydd yn chwarae eu rhan wrth ddiogelu a hyrwyddo llesiant plant ac oedolion a allai fod mewn perygl o niwed. Mae gan bawb rôl i’w chwarae wrth amddiffyn plant ac oedolion rhag niwed.
At ddibenion y polisi hwn, diffinnir plentyn fel unrhyw un nad yw wedi cyrraedd ei ben-blwydd yn 18 oed eto; diffinnir oedolyn sy’n wynebu risg fel oedolyn sy’n profi / sydd mewn perygl o gael ei gam-drin neu ei esgeuluso, a/neu sydd angen gofal a chymorth ac, o ganlyniad i’r anghenion hynny, nid yw’n gallu amddiffyn ei hun rhag cam-drin neu esgeulustod posibl; diffinnir gweithlu fel y rhai a gyflogir gan y cyngor, gan gynnwys gweithwyr parhaol a dros dro, myfyrwyr, gwirfoddolwyr, gweithwyr a gyflogir gan asiantaethau cyflogaeth, contractwyr ac ymgynghorwyr.
1.4 Egwyddorion allweddol
· Mae diogelu yn gyfrifoldeb pawb: Rhaid i bob gweithiwr, contractwr, gwirfoddolwr a chynghorydd fod yn ymwybodol o ddiogelu yn eu gwaith o ddydd i ddydd a gwybod pryd a sut i godi pryderon.
· Cydweithio amlasiantaeth: Mae diogelu effeithiol yn gofyn am ymyrraeth a thriniaeth amlasiantaeth ddeinamig.
· Hyfforddiant ac ymwybyddiaeth: Mae angen i’r holl staff gael hyfforddiant gorfodol ar gyfrifoldebau diogelu corfforaethol.
1.5 Gweithdrefnau diogelu
· Adrodd pryderon: Dylid adrodd ar unwaith am unrhyw bryderon ynghylch diogelwch neu lesiant plentyn neu oedolyn sy’n wynebu risg gan ddefnyddio’r sianeli priodol.
· Monitro ac adolygu: Caiff trefniadau diogelu eu monitro drwy archwiliadau ac adolygiadau perfformiad rheolaidd i sicrhau cydymffurfedd ac effeithiolrwydd. 

1.6 Hyfforddiant a datblygiad
Rhaid i bob aelod o staff gwblhau hyfforddiant diogelu gorfodol. Darperir hyfforddiant ychwanegol yn ôl yr angen i sicrhau bod pob gweithiwr wedi’i gyfarparu i gyflawni ei gyfrifoldebau diogelu. 
Efallai y bydd gan adrannau unigol eu canllawiau strwythuredig atodol eu hunain i lywio hyfforddiant eu staff – er enghraifft, mae Polisi Diogelu Gwasanaethau Addysg Llywodraeth Leol y Gyfarwyddiaeth Addysg yn cwmpasu pob lleoliad addysgol ym Mlaenau Gwent.

Adran 2 – Llywodraethiant Diogel
2.1 Cyfarfodydd arweinyddiaeth adrannol
Mae diogelu yn eitem sefydlog ym mhob cyfarfod arweinyddiaeth adrannol. 
Disgwylir i bob cyfarwyddiaeth gyfrannu at yr Adroddiad Diogelu Corfforaethol blynyddol.
2.1.1 Hunanasesiad diogelu
Mae pob maes gwasanaeth yn cwblhau hunanasesiad diogelu blynyddol gan ddefnyddio’r Offeryn Hunanasesu Diogelu Corfforaethol (Atodiad A). Mae’r offeryn wedi’i rannu’n adrannau sy’n ei gwneud yn ofynnol i feysydd gwasanaeth ystyried yn feirniadol eu harferion a’u gweithdrefnau eu hunain o fewn eu lleoliad perthnasol. Fe’i cynlluniwyd i roi dealltwriaeth o sut mae ‘diogelu’ yn cael ei gyflawni ar hyn o bryd mewn maes gwasanaeth / sefydliad penodol a sut y gellid datblygu arfer. Yn ogystal, mae’r hunanasesiad yn rhoi trosolwg i’r cyngor o arferion diogelu ar draws ei holl feysydd gwasanaeth, er mwyn sicrhau bod dyletswyddau diogelu yn cael eu cyflawni’n effeithiol.
Mae’r hunanasesiadau’n nodi meysydd a chamau gweithredu i’w gwella ar gyfer pob cyfarwyddiaeth. Trafodir y meysydd hyn yng nghyfarfod y tîm arweinyddiaeth adrannol perthnasol ac yna cânt eu hadrodd i’r Grŵp Llywio Personau Diogelu Dynodedig, i’r Grŵp Llywodraethiant, Risg, Uniondeb, Perfformiad a Phartneriaethau, ac i’r Pwyllgor Craffu Llywodraethiant Corfforaethol ac Adnoddau.
2.2 Grŵp Llywio Personau Diogelu Dynodedig
Mae’r Grŵp Llywio Personau Diogelu Dynodedig ar gyfer Diogelu Corfforaethol yn cael ei gyd-gadeirio gan y rheolwyr gwasanaeth diogelu ar gyfer Gwasanaethau Plant ac Oedolion. Mae’r grŵp llywio yn gweithredu fel rhwydwaith o gymorth a datblygiad ar gyfer personau diogelu dynodedig ar draws y cyngor. Cyflwynir a thrafodir gwybodaeth am ddiogelu drwy’r fforwm hwn. Mae gan y Grŵp Llywio Personau Diogelu Dynodedig gyfrifoldeb am gamau gweithredu dirprwyedig o’r Cynllun Gweithredu Diogelu Corfforaethol. Mae’n adrodd ar gynnydd ar y camau gweithredu hyn i’r Bwrdd Diogelu Corfforaethol yn flynyddol. Gall y Grŵp Llywio Personau Diogelu Dynodedig uwchgyfeirio materion i’r Bwrdd Diogelu Corfforaethol trwy eithriad.
Gellir dod o hyd i restr o bersonau diogelu dynodedig yng Nghyngor Blaenau Gwent ar fewnrwyd Cyngor Blaenau Gwent.
Rhestr o rolau a chyfrifoldebau person diogelu dynodedig (Atodiad B).

2.3 Bwrdd Diogelu Corfforaethol
Mae’r Bwrdd Diogelu Corfforaethol yn gorff strategol sy’n gyfrifol am sicrhau bod diogelu wedi’i wreiddio ar draws holl gyfarwyddiaethau’r cyngor, nid yn unig o fewn y gwasanaethau cymdeithasol ac addysg. Mae’r bwrdd yn cael ei gadeirio gan y Dirprwy Brif Weithredwr, ac mae’r aelodaeth yn cynnwys penaethiaid gwasanaeth o bob cyfarwyddiaeth. Mae’r bwrdd yn adrodd i’r Pwyllgor Craffu Llywodraethiant Corfforaethol ac Adnoddau. Mae’n goruchwylio’r Cynllun Gweithredu Diogelu Corfforaethol, yn monitro risgiau diogelu yng nghofrestr risg y cyngor, ac yn sicrhau bod diogelu yn cael ei drin fel cyfrifoldeb corfforaethol.
2.4 Y Grŵp Llywodraethiant, Risg, Uniondeb, Perfformiad a Phartneriaethau 
Mae’r Grŵp Llywodraethiant, Risg, Uniondeb, Perfformiad a Phartneriaethau yn goruchwylio gweithrediad ac effeithiolrwydd y Polisi Diogelu Corfforaethol a’r cynllun gweithredu ar ei gyfer ac yn adolygu cofrestr risg y cyngor, gan sicrhau bod risgiau diogelu yn cael eu nodi, eu huwchgyfeirio i’r Cyd-tîm Gweithredol yn ôl yr angen, a’u lliniaru’n briodol. 
Mae’r Grŵp Llywodraethiant, Risg, Uniondeb, Perfformiad a Phartneriaethau yn derbyn diweddariadau chwarterol gan y Bwrdd Diogelu Corfforaethol, sy’n cynnwys diweddariadau ar gynnydd yn erbyn y cynllun gweithredu diogelu, cydymffurfedd â hyfforddiant diogelu ar draws y cyngor, canlyniadau archwilio a pherfformiad diogelu ar lefel gwasanaeth ar gyfer addysg a gwasanaethau cymdeithasol oedolion a phlant, a pherfformiad corfforaethol. 
Bydd materion diogelu y mae angen eu huwchgyfeirio yn cael eu cyflwyno i’r Cyd-dîm Gweithredol.
2.5 Y Cyd-dîm Gweithredol 
Mae cofrestr risg y cyngor, sy’n cynnwys risgiau diogelu, yn cael ei hadolygu’n flynyddol gan y Cyd-dîm Gweithredol. Bydd materion diogelu yn cael eu huwchgyfeirio i’r Cyd-dîm Gweithredol, am benderfyniad gan y Grŵp Llywodraethiant, Risg, Uniondeb, Perfformiad a Phartneriaethau, trwy eithriad.
2.6 Aelodau etholedig
Mae gan bob aelod etholedig rôl a chyfrifoldeb hanfodol dros ddiogelu ac amddiffyn plant ac oedolion agored i niwed. Mae gan aelodau etholedig gyfrifoldeb i fod yn ymwybodol o gyfrifoldebau diogelu’r cyngor, a’u cefnogi, ac i graffu ar sut mae’r rhain yn cael eu cyflawni wrth gynllunio a darparu gwasanaethau. Mae angen i aelodau etholedig fodloni eu hunain bod y cyngor cyfan yn cyflawni ei gyfrifoldebau statudol ac yn dangos arfer da lle bynnag y bo modd. 
Mae gan yr Aelod Cabinet dros Blant, Pobl Ifanc a Theuluoedd gyfrifoldeb i arwain a hysbysu’r cabinet ar faterion diogelu, amddiffyn plant, rhianta corfforaethol a phlant sy’n derbyn gofal. Mae gan yr Aelod Cabinet dros Oedolion a Chymunedau gyfrifoldeb i arwain a hysbysu’r cabinet ar faterion gofal cymdeithasol oedolion a diogelu oedolion agored i niwed. Rhaid i’r ddau aelod cabinet gael eu briffio’n rheolaidd gan y cyfarwyddwr statudol perthnasol ar berfformiad diogelu.
2.7 Craffu
Rôl y pwyllgorau craffu yw adolygu a chraffu ar berfformiad a chyflawniad diogelu a gwneud argymhellion, lle bo angen, i’r cabinet. 
Bydd y Tîm Perfformiad Corfforaethol yn gweithio gyda’r meysydd gwasanaeth i gynhyrchu adroddiadau perfformiad yn flynyddol i’r pwyllgorau craffu. Mae adroddiadau’n rhoi trosolwg o berfformiad diogelu’r cyngor gan ddefnyddio dangosyddion perfformiad allweddol. Bydd y tîm hefyd yn cynhyrchu adroddiad diogelu corfforaethol ddwywaith y flwyddyn ar gyfer y Pwyllgor Craffu Llywodraethiant Corfforaethol ac Adnoddau a fydd yn cynnwys cynnydd yn erbyn y Cynllun Gweithredu Diogelu ac, yn flynyddol, canlyniadau’r hunanasesiad diogelu blynyddol. Bydd yr adroddiadau hyn yn rhoi cyfle i aelodau etholedig graffu ar drefniadau a pherfformiad diogelu corfforaethol a’u herio.
Bydd y Cyfarwyddwr Strategol ar gyfer Plant, Pobl Ifanc a Theuluoedd a’r Cyfarwyddwr Strategol ar gyfer Oedolion a Chymunedau yn cynhyrchu adroddiad diogelu blynyddol sy’n berthnasol i’w maes. 
Bydd adroddiadau rheolaidd ar berfformiad diogelu yn cael eu cyflwyno i’r pwyllgorau craffu canlynol:
· Bydd y Pwyllgor Craffu Llywodraethiant Corfforaethol ac Adnoddau yn derbyn adroddiad diogelu corfforaethol ddwywaith y flwyddyn. Bydd y pwyllgor hwn yn monitro’r Cynllun Gweithredu Diogelu Corfforaethol.
· Bydd y Pwyllgor Craffu Oedolion a Chymunedau yn derbyn adroddiad perfformiad diogelu ar gyfer gwasanaethau oedolion yn flynyddol. 
· Bydd y Pwyllgor Craffu Plant, Pobl Ifanc a Theuluoedd yn derbyn adroddiad perfformiad diogelu ar gyfer gwasanaethau plant ac adroddiad perfformiad diogelu ar gyfer addysg.

2.8 Cabinet
Mae’r cabinet yn chwarae rhan hanfodol yn y broses o lywodraethu a goruchwylio arferion diogelu o fewn y cyngor. Mae’n hanfodol bod y cabinet yn sicrhau bod mecanweithiau diogelu cadarn ar waith a’u bod yn cael eu monitro’n barhaus a’u gwella lle bo angen. Mae hyn yn cynnwys:
· Derbyn yr wybodaeth ddiweddaraf ac adroddiadau rheolaidd gan yr Aelod Cabinet dros Blant, Pobl Ifanc a Theuluoedd, a’r Aelod Cabinet dros Oedolion a Chymunedau drwy gyfarfodydd y cabinet / y Tîm Arweinyddiaeth Corfforaethol
· Gwneud penderfyniadau gwybodus i ddyrannu adnoddau a chymorth i wella fframweithiau diogelu
· Ymgysylltu ag archwiliadau mewnol ac allanol i adolygu a gwella arferion diogelu

2.9 Y Tîm Archwilio Mewnol / rheoleiddwyr allanol
Mae’r Tîm Archwilio Mewnol yn adolygu diogelu ar sail gylchol yn unol â’i broses gynllunio ac asesu risg arferol. Bydd cynnydd yn erbyn argymhellion ar gyfer gwella gan archwilwyr mewnol neu reoleiddwyr allanol yn cael ei adrodd i’r Grŵp Llywodraethiant, Risg, Uniondeb a Pherfformiad. Mae hyn yn sicrhau:
· bod pob arfer diogelu yn cael ei gynnal i’r safonau uchaf a’i werthuso’n drylwyr
· y ceisir gwelliant parhaus trwy nodi a gweithredu’r arferion gorau
· y gweithredir ar argymhellion yn brydlon i fynd i’r afael ag unrhyw ddiffygion neu feysydd sy’n peri pryder





Adran 3 – Cyflogaeth Ddiogel a’r Gweithlu
3.1 Recriwtio, dethol a rheoli’r gweithlu
Mae’r cyngor wedi gweithredu safonau recriwtio a chyflogaeth ddiogel yn unol â chanllawiau rhanbarthol Bwrdd Diogelu Gwent (Canllawiau Ymarfer Amlasiantaeth ar gyfer Recriwtio Diogel a Chyflogaeth Ddiogel, Mawrth 2024) ac fel y nodir ym mholisi recriwtio a dethol y cyngor (Recruitment-and-Selection-Policy-April-2025-cym.pdf).
Mae gweithdrefn ddisgyblu’r cyngor (Disciplinary-Policy-Procedure-August-2022.pdf) yn nodi’r broses ar gyfer delio â honiadau nad yw aelod o’r gweithlu wedi cydymffurfio â pholisïau a gweithdrefnau’r cyngor, gan gynnwys y rhai sydd ar waith i ddiogelu a hyrwyddo llesiant plant ac oedolion sy’n wynebu risg. Mae’r polisi hefyd yn disgrifio’r sancsiynau a allai gael eu cymhwyso yn dilyn ymchwiliad.
Er mwyn hyrwyddo arferion recriwtio a datblygu sefydliadol diogel, mae’r cyngor yn:
· sicrhau bod y polisi recriwtio diogel yn cael ei gymhwyso’n gyfartal i wirfoddolwyr, gweithwyr asiantaeth a chyflogeion
· adolygu ei weithdrefnau recriwtio a dethol yn rheolaidd
· bwriadu cynnal archwiliadau rheolaidd ar arferion recriwtio diogel ar gyfer y gweithlu cyfan
· sicrhau bod rheolwyr sy’n gyfrifol am recriwtio yn derbyn hyfforddiant recriwtio priodol sy’n cael ei ddiweddaru yn ôl yr angen
· sicrhau bod gweithdrefnau recriwtio diogel yn hygyrch i bob rheolwr ac yn cael eu defnyddio ganddynt
· monitro cydymffurfedd staff â’i bolisïau ar gyfer diogelu a hyrwyddo lles plant, pobl ifanc ac oedolion sy’n wynebu risg trwy hyfforddiant ac archwilio prosesau datblygu sefydliadol

3.2 Chwythu’r chwiban
Diffinnir chwythu’r chwiban fel a ganlyn:
‘Datgeliad gan aelod o staff neu weithiwr proffesiynol o wybodaeth gyfrinachol sy’n ymwneud â rhyw berygl, twyll neu ymddygiad anghyfreithlon neu anfoesegol arall sy’n gysylltiedig â’r gweithle, boed hynny gan y cyflogwr neu ei gydweithwyr’ (Canllawiau 1997 Public Concern at Work).
Mae gan y cyngor bolisi chwythu’r chwiban y cytunwyd arno (Whistleblowing-Policy-Feb-2026-cym.pdf) sy’n cyfeirio at adrodd, gan unrhyw aelod o’r gweithlu, am gamymddwyn a amheuir, gweithredoedd anghyfreithlon neu fethiant i weithredu o fewn y cyngor. Gellir defnyddio’r polisi chwythu’r chwiban ar gyfer adrodd yn gyfrinachol am unrhyw ymddygiad camdriniol, amhriodol neu amhroffesiynol yn erbyn unrhyw blant neu oedolion sy’n wynebu risg, neu am unrhyw ymddygiad sy’n torri cyfraith droseddol neu statud, yn peryglu iechyd a diogelwch, yn torri codau ymddygiad proffesiynol arferol, neu sydd fel arall yn disgyn islaw safonau ymarfer sefydledig mewn perthynas â phlant neu oedolion sy’n wynebu risg.
Mae’r cyngor yn disgwyl y safonau ymddygiad uchaf gan y gweithlu ac yn annog y gweithlu ac eraill sydd â phryderon difrifol ynghylch unrhyw agwedd ar waith y cyngor i ddod ymlaen a lleisio’r pryderon hynny mewn amgylchedd diogel. Mae’r polisi chwythu’r chwiban yn galluogi aelodau’r gweithlu i godi pryderon yn gynnar ac yn y ffordd gywir.
Bwriad y polisi chwythu’r chwiban yw ymdrin â phryderon difrifol megis: 
· ymddygiad sy’n drosedd neu’n dorri rhwymedigaeth gyfreithiol 
· camweddau cyfiawnder 
· risgiau iechyd a diogelwch, gan gynnwys risgiau i’r cyhoedd a defnyddwyr gwasanaeth yn ogystal â gweithwyr eraill 
· difrod i’r amgylchedd (er enghraifft, yn ymwneud â thir, adeiladau, priffyrdd, dŵr, aer, gwastraff, ynni, trafnidiaeth neu gynefin naturiol) 
· defnydd amhriodol neu anawdurdodedig o arian cyhoeddus neu adnoddau eraill 
· twyll, llygredd, llwgrwobrwyo ac efadu trethi posibl 
· cam-drin cleientiaid, gweithwyr, contractwyr neu aelodau’r cyhoedd 
· arferion cyflogaeth anfoesegol (megis caethwasiaeth fodern neu fasnachu pobl) 
· ymddygiad anfoesegol neu amhriodol arall 
· cuddio unrhyw un o’r uchod yn fwriadol 

Mae’r polisi’n berthnasol i holl weithwyr Cyngor Blaenau Gwent a phob unigolyn a allai fod mewn sefyllfa i nodi pryderon difrifol o fewn y cyngor – er enghraifft, contractwyr, cynghorwyr, aelodau’r cyhoedd ac asiantaethau partner agos.
Hawliau cyfreithiol gweithwyr 
Mae Deddf Datgelu er Lles y Cyhoedd 1998 yn darparu amddiffyniad cyfreithiol, mewn rhai amgylchiadau, i weithwyr sy’n gwneud datgeliadau er lles y cyhoedd (y cyfeirir atynt fel ‘datgeliadau gwarchodedig’). Mae’r Ddeddf yn ei gwneud hi’n anghyfreithlon i’r cyngor ddiswyddo unrhyw un neu ganiatáu iddynt gael eu herlid ar y sail eu bod wedi gwneud datgeliad cyfreithlon priodol yn unol â’r Ddeddf.
3.4 Honiadau yn erbyn oedolion sy’n gweithio gyda phlant, pobl ifanc neu oedolion sy’n wynebu risg
Mae’n hanfodol bod pob honiad o gam-drin yn cael ei drin yn deg, yn gyflym ac yn gyson, gan ddarparu amddiffyniad effeithiol i’r plentyn neu’r oedolyn sy’n wynebu risg wrth gefnogi’r unigolyn sy’n destun yr honiad. 
Dylid delio â honiadau yn unol â Gweithdrefnau Diogelu Cymru 2019 a chanllawiau’r Bwrdd Diogelu Rhanbarthol: Honiadau/Pryderon Diogelu ynghylch Ymarferwyr a Rhai mewn Safle o Ymddiriedaeth. 
Mae ffurflenni atgyfeirio (a elwir yn ffurflenni dyletswydd i adrodd) ar gyfer oedolion a phlant ar gael yma:
Rhoi gwybod am blentyn sydd mewn perygl – Diogelu Gwent
Rhaid trin rhannu gwybodaeth am honiad yn sensitif a rhaid cyfyngu’r wybodaeth i’r rhai y mae angen iddynt wybod er mwyn:
• diogelu plant / oedolion sy’n wynebu risg
• hwyluso ymholiadau
• rheoli agweddau sy’n ymwneud â phrosesau disgyblu / cwynion
Ni ddylid rhannu gwybodaeth am y plentyn / oedolyn sy’n wynebu risg gydag unigolyn y gwnaed yr honiad yn ei erbyn nac unrhyw un sy’n ei gynrychioli.
Mae ymchwiliadau diogelu ac amddiffyn plant/oedolion yn cael blaenoriaeth dros ymchwiliadau disgyblu ac yn penderfynu a ellir cynnal ymchwiliadau ar yr un pryd.
Bydd pob cyfarfod strategaeth broffesiynol ar gyfer plant ac oedolion sy’n wynebu risg yn cael ei gynnull a’i gadeirio gan y Tîm Diogelu Oedolion neu’r Tîm Diogelu Plant (yn dibynnu a yw’r gweithgaredd cyflogaeth gyda phlentyn neu oedolyn) yn unol â chanllawiau rhanbarthol.
Ar ôl cwblhau’r ymchwiliad, os caiff unigolyn ei ddiswyddo neu ei dynnu o weithio gyda phlant neu oedolion sy’n wynebu risg (mewn gweithgaredd a reoleiddir), mae gan y cyngor ddyletswydd i atgyfeirio’r unigolyn at y Gwasanaeth Datgelu a Gwahardd (Deddf Diogelu Grwpiau Hyglwyf 2006). Mae gan y cyngor hefyd rwymedigaeth i atgyfeirio gwybodaeth benodol am ymddygiad gweithiwr a materion sy’n ymwneud â diogelu at gyrff rheoleiddio proffesiynol. 
Mae gan unrhyw aelod o weithlu Cyngor Bwrdeistref Sirol Blaenau Gwent / cyflogai contractwr neu is-gontractwr sy’n credu nad yw honiadau neu amheuon yn destun ymchwiliad priodol gyfrifoldeb i uwchgyfeirio eu pryder i lefel uwch o fewn y cyngor neu drwy bolisi chwythu’r chwiban y cyngor.
3.5 Gwirfoddoli
Mae’r polisi hwn yn berthnasol i bob gwirfoddolwr sy’n gweithio’n agos gydag oedolion sy’n wynebu risg, plant a phobl ifanc yn eu rôl wirfoddoli a bydd yn cael ei gynnwys yn y sesiwn sefydlu gychwynnol.
Mae gan y cyngor bolisi gwirfoddoli (Volunteers-in-the-Workplace-February-2024-cym.pdf) sy’n cydnabod y cyfraniad gwerthfawr a wneir gan wirfoddolwyr i’r gwasanaethau a ddarperir gan y gweithlu cyflogedig, gyda’r nod yn y pen draw o wella gwasanaethau i ddinasyddion a chymunedau ym Mlaenau Gwent. 
Mae’r polisi’n nodi’r gofynion diogelu y mae’n rhaid eu hymgorffori mewn gweithdrefnau recriwtio ar gyfer gwirfoddolwyr ac, yn dibynnu ar natur y rolau gwirfoddoli, mae hyn yn cynnwys gwiriadau gan y Gwasanaeth Datgelu a Gwahardd.
Bydd diogelu yn cael ei gynnwys yn y sesiwn sefydlu gychwynnol i wirfoddolwyr. Rhaid i wirfoddolwyr wedi hynny fynychu’r lefel o hyfforddiant diogelu sy’n berthnasol i natur y gweithgaredd gwirfoddol sy’n cael ei wneud. Disgwylir i gydgysylltwyr gwirfoddolwyr gyfeirio at ganllaw i reolwyr y cyngor ar wirfoddolwyr yn y gweithle, sydd ar gael ar y fewnrwyd: Mewnrwyd Blaenau Gwent :: Polisïau a Chanllawiau i Reolwyr. 
Rhaid i wirfoddolwyr sy’n gweithio gyda phlant neu oedolion agored i niwed gael y gwiriadau DBS priodol. Cyfrifoldeb y rheolwr tîm perthnasol, e.e. ysgolion neu dimau unigol, yw cynnal rhestr gyfoes o wirfoddolwyr, gan gynnwys gwybodaeth DBS a manylion cydymffurfio â hyfforddiant diogelu. Bydd y rhestrau hyn yn destun gwiriadau archwilio.
3.6 Hyfforddiant
Dylai pob aelod o’r gweithlu, boed yn barhaol neu’n dros dro, a phob gwirfoddolwr gael mynediad at y polisi hwn ac enw a manylion cyswllt eu person diogelu dynodedig fel rhan o’u sesiwn sefydlu pan fyddant yn dechrau gweithio.
Mae pob aelod o’r gweithlu yn gyfrifol am eu datblygiad proffesiynol parhaus eu hunain ac am sicrhau bod eu hyfforddiant diogelu yn gyfredol ac yn gyfoes.
Mae fframwaith hyfforddi (Ffigur 1) wedi’i ddatblygu i greu gwell dealltwriaeth a chysondeb o ran pa hyfforddiant y dylid ei gwblhau ar gyfer rolau ar draws y cyngor. Mae’r fframwaith hwn yn amlinellu gofynion hyfforddi diogelu ar gyfer staff o fewn y cyngor ac mae’n seiliedig ar Fframwaith Safonau Hyfforddiant, Dysgu a Datblygu Diogelu Cenedlaethol Gofal Cymdeithasol Cymru (Safonau hyfforddiant, dysgu a datblygu diogelu cenedlaethol | Gofal Cymdeithasol Cymru). 

Cyfrifoldeb y maes gwasanaeth yw nodi’r grŵp hyfforddiant y mae’n ofynnol i’r gweithiwr/gwirfoddolwr unigol ymgymryd ag ef, a dylid diffinio hyn yn glir a’i gofnodi o fewn y maes gwasanaeth. 

Os yw sefydliadau neu reolwyr yn ansicr pa grŵp yw’r un priodol, y disgwyliad yw y bydd yr ymarferydd yn cael ei hyfforddi hyd at y grŵp uwch. 

Ffigur 1 – Fframwaith Hyfforddiant Diogelu


[image: ]
**Bydd unrhyw hyfforddiant, dysgu a datblygu a gynhelir mewn grŵp uwch yn golygu nad oes angen adnewyddu hyfforddiant, dysgu a datblygu yn y grwpiau islaw**

Mae dadansoddiad manwl o grwpiau’r fframwaith hyfforddiant diogelu ar gael (Atodiad C). Mae hwn yn manylu ar y disgrifiadau grŵp, egwyddorion cofiadwy, a sut i gael mynediad at hyfforddiant ar gyfer pob grŵp hyfforddi.
Disgwylir i bob aelod o staff / pob gwirfoddolwr ymgymryd â’r hyfforddiant e-ddysgu ar ddiogelu yng Ngrŵp A fel rhan orfodol o’u hyfforddiant sefydlu wrth ymuno â’r cyngor ynghyd ag unrhyw hyfforddiant arall sy’n berthnasol i’r swydd sydd ganddynt.

3.7 Hyfforddiant aelodau etholedig
Mae’n hanfodol sicrhau bod pob aelod yn wybodus ac yn gwybod y gofynion diweddaraf o ran eu cyfrifoldebau diogelu. Mae sesiynau hyfforddi blynyddol yn atgyfnerthu pwysigrwydd diogelu ac yn sicrhau bod aelodau wedi’u cyfarparu â’r wybodaeth a’r sgiliau diweddaraf i gyflawni eu dyletswyddau’n effeithiol.
Drwy weithredu hyfforddiant diogelu rheolaidd, gallwn feithrin diwylliant o wyliadwriaeth a chyfrifoldeb, gan sicrhau bod pob aelod wedi’i baratoi’n dda i amddiffyn a chefnogi’r rhai mewn angen.
3.8 Cydymffurfedd â hyfforddiant
Mae’r Grŵp Llywio Personau Diogelu Dynodedig yn olrhain ac yn monitro cydymffurfedd â hyfforddiant diogelu ar gyfer y gweithlu ac aelodau etholedig. Bydd pob cyfarwyddiaeth yn gallu adolygu cydymffurfedd eu gwasanaeth a chymryd camau wedi’u targedu i wella cyfraddau cydymffurfio pan fo angen.

Adran 4 – Arfer Diogel a Safonau
4.1 Amddiffyn plant
Dyma’r categorïau o gam-drin a gydnabyddir o fewn maes amddiffyn plant:
· Cam-drin corfforol
· Cam-drin rhywiol
· Cam-drin emosiynol a seicolegol
· Esgeulustod
· Cam-drin ariannol

Gellir gweld diffiniadau o gategorïau cam-drin yma: Categorïau a Diffiniadau o Gam-drin – Diogelu Gwent.
Dyma’r ddeddfwriaeth a’r canllawiau sylfaenol sy’n llunio arferion a gweithdrefnau diogelu: 
· Deddf Plant 1989 
· Deddf Plant 2004 
· Gweithdrefnau Diogelu Cymru 2019
· Deddf Gwasanaethau Cymdeithasol a Llesiant (Cymru) 2014 
· Deddf Plant (Diddymu Amddiffyniad Cosb Resymol) (Cymru) 2020

Er mai adrannau gwasanaethau cymdeithasol statudol yw’r asiantaeth arweiniol mewn materion amddiffyn plant, mae dyletswydd ehangach ar bob asiantaeth i gydweithio i amddiffyn a diogelu plant. Mae gan bob aelod o’r gweithlu ddyletswydd i roi gwybod am bryderon o ran amddiffyn plant.
4.2 Amddiffyn oedolion
Mae diogelu oedolion ar sail statudol o dan Ddeddf Gwasanaethau Cymdeithasol a Llesiant (Cymru) 2014. Cyflawnir dyletswyddau amddiffyn oedolion yn unol â Gweithdrefnau Diogelu Cymru 2019.
Mae hyn yn berthnasol i bob oedolyn o fewn ffiniau’r sir, p’un a ydynt fel arfer yn byw yno ai peidio. Mae diogelu oedolion yn ystyried galluedd oedolion i wneud penderfyniadau yn unol â Deddf Galluedd Meddyliol 2005. Os ystyrir bod gan oedolyn alluedd, yna rhaid ceisio cydsyniad ar gyfer y broses ddiogelu. Yr eithriad i hyn yw pan fo camdriniwr honedig yn risg bosibl i bobl agored i niwed eraill neu pan fo budd cyhoeddus ehangach, neu pan amheuir trosedd.
Mae’r Ddeddf Gwasanaethau Cymdeithasol a Llesiant hefyd yn gosod ‘dyletswydd i adrodd’ ar bob aelod o staff i adrodd am bob achos gwirioneddol neu a amheuir o gam-drin neu esgeuluso oedolion sy’n wynebu risg. Mae’n darparu ar gyfer defnyddio Gorchmynion Amddiffyn a Chynorthwyo Oedolion trwy ynad i ganiatáu i swyddogion dynodedig fynd i mewn i safle lle mae amheuaeth bod oedolyn sy’n wynebu risg a siarad â’r unigolyn hwnnw ar ei ben ei hun i sefydlu a yw’n ddiogel.
Mae gan dimau dynodedig yn y Gyfarwyddiaeth Gwasanaethau Oedolion, Tai a Chymunedau ddyletswyddau statudol pan fydd oedolyn sy’n wynebu risg yn cael ei adnabod i wneud ymchwiliad a phenderfynu pa gamau y dylid eu cymryd a chan bwy i ddiogelu’r unigolyn.
Mae siart llif yn amlinellu prosesau atgyfeirio ar gyfer plant ac oedolion ar gael (Atodiad D).
4.3 Atal
Mae’r cyngor wedi ymrwymo i ddatblygu a chomisiynu dulliau ymyrraeth gynnar ac ataliol i wella llesiant plant ac oedolion sy’n wynebu risg.
Disgwylir i wasanaethau sy’n gweithredu o fewn y cyngor ymateb i anghenion plant ac oedolion sy’n wynebu risg, deall sut i sefydlu diwylliant cadarnhaol o ddiogelu, a glynu wrth egwyddorion gweithio mewn partneriaeth wrth hyrwyddo atal ac ymyrraeth gynnar. Yn hanfodol i’r dulliau hyn mae deall y risgiau diogelu posibl a mynd i’r afael â’r rhain yn rhagweithiol wrth gynllunio’r gwasanaeth.
4.4 Gwrthderfysgaeth a’r risg o radicaleiddio
Mae’r DU yn diffinio terfysgaeth fel a ganlyn: ‘Defnyddio neu fygwth trais difrifol yn erbyn person neu ddifrod difrifol i eiddo lle mae’r weithred honno:

· wedi’i chynllunio i ddylanwadu ar y llywodraeth neu sefydliad llywodraethol rhyngwladol neu i ddychryn y cyhoedd neu ran o’r cyhoedd; ac
· at ddiben hyrwyddo achos gwleidyddol, crefyddol, hiliol neu ideolegol.’

Yr elfen ideolegol o derfysgaeth yw’r hyn sy’n ei gwneud yn wahanol i weithredoedd eraill o drais difrifol. Mae ideoleg Islamaidd yn wydn ac yn barhaus. Mae ideoleg asgell dde eithafol yn fygythiad cynyddol, h.y. cenedlaetholdeb diwylliannol, goruchafiaeth gwyn ac ati. Mae ideolegau eraill yn llai presennol, ond mae ganddynt y potensial o hyd i ysgogi ac ysbrydoli terfysgaeth a chael eu defnyddio i’w chyfiawnhau.
Cyflwynodd adran 26 o Ddeddf Gwrthderfysgaeth a Diogelwch 2015 ddyletswydd statudol Prevent, sy’n ei gwneud yn ofynnol i awdurdodau penodedig, megis awdurdodau lleol, ysgolion, colegau, prifysgolion, cyrff iechyd, carchardai, y gwasanaeth prawf a’r heddlu, roi “sylw dyladwy i’r angen i atal pobl rhag cael eu denu i derfysgaeth”.  
Amcanion Prevent yw:

· mynd i’r afael ag achosion ideolegol terfysgaeth
· ymyrryd yn gynnar i gefnogi pobl sy’n agored i radicaleiddio
· galluogi pobl sydd eisoes wedi ymwneud â therfysgaeth i ymryddhau oddi wrthi a chael eu hailsefydlu

Mae Prevent yn cynnig cyfle i ddiogelu drwy ymyrraeth gynnar a gweithgareddau atal, a hynny drwy nodi pobl sy’n agored i radicaleiddio a darparu cymorth i’r rhai y bydd ymyrraeth yn addas iddynt. Darperir y cymorth hwn gan banel Channel statudol Blaenau Gwent. Mae Channel yn rhaglen gyfrinachol a gwirfoddol lle mae pobl yn cydsynio i dderbyn cymorth i fynd i’r afael â’r tebygolrwydd y byddant yn ymwneud â therfysgaeth ac i leihau’r risg iddynt.

Mae Channel yn defnyddio dull amlasiantaeth i wneud y canlynol: 

· nodi pobl sy’n wynebu risg,
· asesu natur a graddfa’r risg honno, a
· datblygu’r cynllun cymorth mwyaf priodol ar gyfer yr unigolyn dan sylw.

Mae’r math o gymorth sydd ar gael gan banel Channel yn bwrpasol a gall gynnwys cymorth gyda chyrchu gwasanaethau prif ffrwd eraill, fel cyngor addysg neu yrfa, delio â phroblemau iechyd meddwl neu emosiynol ac o ran camddefnyddio sylweddau, a mentora diwinyddol neu ideolegol gan ddarparwr ymyrraeth arbenigol Channel sy’n gweithio gyda’r unigolyn ar sail un i un. 
Nodi, gwirio, rhannu
· Os oes gan unrhyw un bryderon sy’n berthnasol i ddyletswydd Prevent, dylent eu codi gyda phrif arweinydd Prevent y cyngor (Arweinydd Proffesiynol Diogelwch Cymunedol).   
· Gwneir atgyfeiriadau cychwynnol drwy ffurflen dyletswydd i adrodd cyn cyflwyno atgyfeiriad Prevent.
· Cyflwynir atgyfeiriadau Prevent drwy’r ffurflen atgyfeirio Prevent genedlaethol gymeradwy. 
4.5 Camfanteisio
Mae camfanteisio’n gudd ac yn gymhleth ac yn cam-drin hawliau dynol ac urddas sylfaenol y dioddefwyr sy’n gorfod ei ddioddef. Mae camfanteisio’n cynnwys (nid yw’r rhestr yn gynhwysfawr):
· Caethwasiaeth fodern / masnachu pobl
· Camfanteisio ar weithwyr
· Camfanteisio troseddol (gan gynnwys llinellau cyffuriau)
· Caethwasanaeth domestig
· Camfanteisio rhywiol
· Priodas dan orfod
· Trais ar sail anrhydedd
· Anffurfio organau cenhedlu benywod
· Radicaleiddio
· Cam-drin ariannol
· Troseddau cyfeillio
· Cogio

Gall dioddefwyr ddioddef un neu fwy o’r rhain ar yr un pryd. Gall camfanteisio ddigwydd i unrhyw un. Gall fod yn beryglus gwneud rhagdybiaethau, cyffredinoli neu ddibynnu ar stereoteipiau wrth ystyried camfanteisio. Gall camfanteisio ddigwydd i oedolion a phlant. Gall camfanteisio ddigwydd yn unrhyw le, gan gynnwys ar-lein. Nid oes un proffil dioddefwr, un proffil troseddwr ac un patrwm o gamfanteisio.
4.6 Camfanteisio ar blant 
Mae camfanteisio ar blant yn cyfeirio at ddefnyddio plant er mantais, boddhad neu elw rhywun arall, gan arwain yn aml at drin y plentyn mewn modd anghyfiawn, creulon a niweidiol. Mae’r gweithgareddau hyn yn niweidiol i iechyd corfforol a/neu feddyliol y plentyn, ei addysg, neu ei ddatblygiad moesol neu gymdeithasol/emosiynol. Mae’n cwmpasu sefyllfaoedd o fanipiwleiddio, camddefnyddio, cam-drin, erledigaeth, gormes neu gamdriniaeth. 
Gallai camfanteisio ar blant gynnwys un neu gyfuniad o’r canlynol: 

· Camfanteisio’n rhywiol ar blant 
· Camfanteisio troseddol ar blant 
· Caethwasiaeth fodern a masnachu pobl 
· Ar goll o’r cartref 
· Camfanteisio ar blant ar-lein 
· Diogelu cyd-destunol ehangach

4.7 Camfanteisio’n rhywiol ar blant 
Camddefnyddio bregusrwydd plentyn, pŵer gwahaniaethol neu ymddiriedaeth at ddibenion rhywiol; mae hyn yn cynnwys elwa’n ariannol, yn gymdeithasol neu’n wleidyddol o gamfanteisio ar rywun arall yn ogystal â boddhad rhywiol personol. Mae enghreifftiau’n cynnwys defnyddio plant mewn gwaith rhyw, masnachu plant at ddibenion cam-drin a chamfanteisio rhywiol, pornograffi plant, a chaethwasiaeth rywiol. 
Canllaw Arfer Gweithdrefnau Diogelu Cymru: Diogelu Cymru
4.8 Camfanteisio troseddol ar blant 
Defnyddio’r plentyn mewn gwaith neu weithgareddau eraill er budd eraill. Mae hyn yn cynnwys, ond heb fod yn gyfyngedig i, lafur plant. Mae camfanteisio economaidd yn awgrymu’r syniad o elw neu enillion penodol drwy gynhyrchu, dosbarthu a defnyddio nwyddau a gwasanaethau. Mae’r buddiant materol hwn yn effeithio ar economi uned benodol, boed yn wladwriaeth, y gymuned neu’r teulu. Mae enghreifftiau’n cynnwys gwaith domestig plant, milwyr plant a recriwtio a chynnwys plant mewn gwrthdaro arfog, caethiwed plant, defnyddio plant mewn gweithgareddau troseddol, gan gynnwys gwerthu a dosbarthu narcotigau, a chynnwys plant mewn unrhyw waith niweidiol neu beryglus. Gelwir camfanteisio troseddol hefyd yn ‘llinellau cyffuriau’ a dyna pryd mae gangiau a rhwydweithiau troseddau cyfundrefnol yn camfanteisio ar blant i werthu cyffuriau. Yn aml, mae’r plant hyn yn cael eu gorfodi i deithio ar draws siroedd ac maent yn defnyddio ‘llinellau’ ffôn symudol pwrpasol i gyflenwi cyffuriau. 
Canllaw Arfer Gweithdrefnau Diogelu Cymru: Diogelu Cymru
Mae’r cyngor yn gweithio’n weithredol gyda phartneriaid i nodi plant sydd mewn perygl ac atal y math hwn o gam-drin.
 
4.9 Caethwasiaeth fodern / masnachu pobl
Mae caethwasiaeth fodern yn cwmpasu caethwasiaeth, camfanteisio rhywiol, masnachu pobl, llafur gorfodol a chaethwasanaeth domestig. Mae masnachwyr pobl a meistri caethweision yn defnyddio unrhyw fodd sydd ganddynt i orfodi, twyllo a gorfodi’r unigolyn i fywyd o gam-drin, caethwasanaeth a thriniaeth annynol. Daeth y Ddeddf Caethwasiaeth Fodern i rym yn 2015 ac mae’n caniatáu i’r llysoedd roi dedfrydau llym ar y troseddwyr, a gosod cyfyngiadau ar bobl er mwyn eu hatal rhag niwed. Yn 2019, ymrwymodd Cyngor Blaenau Gwent i god ymarfer Llywodraeth Cymru ar gyfer cyflogaeth foesegol mewn cadwyni cyflenwi.
Mae’r cyngor yn gweithredu yn unol â’r ddeddfwriaeth a’r canllawiau perthnasol ynghylch caethwasiaeth fodern a masnachu pobl ac yn hyrwyddo arferion i nodi a diogelu dioddefwyr y troseddau hyn, a sicrhau tryloywder cadwyni cyflenwi. I’r perwyl hwn, mae’r cyngor yn gweithio mewn partneriaeth â Llywodraeth Cymru, y sector cyhoeddus ehangach, cyflenwyr, darparwyr gwasanaethau ac eraill i fynd i’r afael â heriau caethwasiaeth fodern a gyrru camau cydweithredol gyda’r nod o leihau risgiau a nifer yr achosion o gaethwasiaeth fodern.

4.10 Y Mecanwaith Atgyfeirio Cenedlaethol
Y Mecanwaith Atgyfeirio Cenedlaethol yw fframwaith y DU ar gyfer nodi a chefnogi dioddefwyr caethwasiaeth fodern. Mae gan asiantaethau ymatebwr cyntaf, gan gynnwys yr heddlu ac awdurdodau lleol, ddyletswydd statudol o dan adran 52 o’r Ddeddf Caethwasiaeth Fodern i hysbysu’r Ysgrifennydd Gwladol pan fyddant yn nodi dioddefwr posibl caethwasiaeth fodern ac, yng nghyd-destun plant, rhaid iddynt felly wneud atgyfeiriadau i’r Mecanwaith Atgyfeirio Cenedlaethol. Mae adran 52 o’r Ddeddf hefyd yn gosod dyletswydd ar awdurdodau lleol i nodi ac atgyfeirio dioddefwyr sy’n oedolion ac sy’n cydsynio drwy’r Mecanwaith Atgyfeirio Cenedlaethol. Mae gan gynghorau hefyd ddyletswydd i hysbysu’r Ysgrifennydd Cartref am oedolion nad ydynt yn cydsynio i gael eu cynnwys yn y Mecanwaith Atgyfeirio Cenedlaethol.
Mae’r gofyniad hwn mewn perthynas â dioddefwyr posibl caethwasiaeth fodern wedi’i gysylltiedig â chyfrifoldebau o dan Ddeddf Gwasanaethau Cymdeithasol a Llesiant (Cymru) 2014, fel y nodir yn y Polisi Diogelu Corfforaethol hwn, pan fo gan aelodau staff, fel cyflogeion yr awdurdod lleol, ddyletswydd i adrodd am unrhyw bryderon diogelu mewn perthynas â phlentyn neu oedolyn sy’n wynebu risg.
Amcan y Mecanwaith Atgyfeirio Cenedlaethol yw darparu proses effeithiol o wneud penderfyniadau o ran dioddefwyr caethwasiaeth fodern yn dilyn atgyfeiriadau gan y Swyddfa Gartref. Mae’n hanfodol i bawb sy’n cael eu hadnabod fel dioddefwyr caethwasiaeth fodern gael eu cysylltu â chymorth lleol. Adroddwch am gaethwasiaeth fodern fel ymatebwr cyntaf: GOV.UK (www.gov.uk).
4.11 Trais yn erbyn menywod, cam-drin domestig a thrais rhywiol
Cydnabyddir bod cam-drin domestig yn effeithio ar oedolion a phlant a gall gael effeithiau sy’n newid bywydau. Mae Deddf Cam-drin Domestig 2021 yn cydnabod bod plant yn ddioddefwyr uniongyrchol. Nod Deddf Trais yn erbyn Menywod, Cam-drin Domestig a Thrais Rhywiol (Cymru) 2015 yw gwella trefniadau ar gyfer atal trais ar sail rhywedd, cam-drin a thrais rhywiol, a sicrhau bod dioddefwyr a goroeswyr yn cael eu cefnogi a’u hamddiffyn. 
Mae amddiffyn dioddefwyr a rhoi cymorth i bobl yr effeithir arnynt wedi’u hategu gan y ddyletswydd ‘Gofyn a Gweithredu’ a roddir ar staff gwasanaethau cyhoeddus, sy’n ei gwneud yn ofynnol iddynt ofyn i ddioddefwyr posibl am y posibilrwydd y gallent fod yn profi trais yn erbyn menywod, cam-drin domestig a thrais rhywiol a gweithredu er mwyn lleihau dioddefaint a niwed.
Y Fframwaith Hyfforddi Cenedlaethol yw’r prif gyfrwng ar gyfer cyflawni’r Ddeddf. Gellir dod o hyd i fanylion llawn am y gofynion hyfforddi yma: Fframwaith Hyfforddi Cenedlaethol – Diogelu Gwent.
Disgwylir i bob aelod o staff / pob gwirfoddolwr / pob aelod etholedig ymgymryd â hyfforddiant e-ddysgu Grŵp 1 ar drais yn erbyn menywod, cam-drin domestig a thrais rhywiol fel rhan orfodol o’u hyfforddiant sefydlu ar gyfer y cyngor ynghyd ag unrhyw hyfforddiant grŵp arall sy’n berthnasol i’r swydd sydd ganddynt (Atodiad F).
4.12 Hunan-niweidio / hunanladdiad 
Hunan-niweidio yw’r enw a roddir i unrhyw weithred fwriadol o hunan-niweidio neu ymddygiad sydd â’r bwriad o achosi niwed i gorff rhywun ei hun. Mae’r Strategaeth Atal Hunanladdiad a Hunan-niweidio a’r cynllun gweithredu cysylltiedig (Strategaeth atal hunanladdiad a hunan-niweidio: cynllun cyflawni 2025 i 2028 | LLYW.CYMRU) yn nodi’r nodau a’r amcanion strategol i atal a lleihau hunanladdiad a hunan-niweidio yng Nghymru. Mae’n nodi darparwyr gofal blaenoriaeth i gyflawni camau gweithredu ac yn cadarnhau’r camau gweithredu cenedlaethol a lleol sydd eu hangen. 
Protocol Amlasiantaethol ar gyfer Rheoli Achosion o Hunan-niwed Risg Uchel a Hunanladdiad Posibl ymhlith Plant a Phobl Ifanc, Mawrth 2025 – Bwrdd Diogelu Gwent.

Adran 5 – Partneriaethau Diogel
5.1 Partneriaethau diogel
Mae darpar ddarparwyr gwasanaethau a gomisiynwyd yn cael manylion y Polisi Diogelu Corfforaethol a gofynion hyfforddi yn ystod y broses gaffael. Rhaid iddynt gytuno i fodloni gofynion y cyngor i barhau drwy’r broses dendro. 
Rhaid i staff perthnasol mewn sefydliadau partner sy’n cael eu comisiynu i weithio i’r cyngor i ddarparu gwasanaethau i blant a phobl ifanc ymgymryd â hyfforddiant diogelu’r cyngor. Mae gan y cyngor broses i gasglu a chofnodi data perfformiad gan sefydliadau partner i sicrhau ei hun eu bod yn cydymffurfio â’i bolisïau diogelu, h.y. hyfforddiant diogelu ac arferion recriwtio, a gwirio bod contractwyr y mae gwaith wedi dyfarnu iddynt wedi’u cofrestru gyda’r rheoleiddiwr diwydiant perthnasol pan fydd angen gwneud hynny. 

Mae rhestr wirio ar waith ar gyfer rheoli contractwyr sy’n gweithio ar safleoedd y cyngor. Mae gwiriadau DBS yn ofynnol ar gyfer yr holl bersonél. 

5.2 Trefniadau comisiynu
Bydd gofyn i unrhyw ddarparwr gwasanaeth newydd a gomisiynir i ddarparu gwasanaethau i blant neu oedolion sy’n wynebu risg fynd trwy broses achredu. Mae’r broses achredu wedi’i chynllunio i sicrhau bod y gwasanaeth yn addas at y diben a bod ganddo’r trefniadau angenrheidiol ar waith i ddiogelu’r rhai y mae’n eu cefnogi a darparu gwasanaeth o safon. Fel rhan o’r broses achredu, bydd gwiriadau ac ymholiadau ariannol yn cael eu gwneud gydag awdurdodau lleol a chyrff rheoleiddio eraill. Bydd gofyn i ddarparwyr ddarparu gwybodaeth sy’n cadarnhau eu polisi a’u gweithdrefnau diogelu.
Mae’r Canllaw Asesu Diogelu i Gontractwyr wedi’i ymgorffori’n llawn ym mhrosesau tendro’r cyngor. Nod y canllaw yw sicrhau bod swyddogion y cyngor sy’n ymwneud â chynllunio caffael yn cynnwys diogelu o fewn dogfennau tendro a chontract mewn ffordd gyson sy’n gymesur â’r risg. Mae cwestiynau diogelu hefyd wedi’u hymgorffori yn system rheoli contractau’r cyngor.
Bydd gweithgarwch monitro contractau, boed wedi’i gynllunio neu heb ei gynllunio, yn cynnwys bodloni’r cyngor bod y darparwr yn rheoli ei gyfrifoldebau o ran diogelu ac yn gweithredu yn unol â deddfwriaeth, polisi a gweithdrefnau. Lle bo angen, ceisir cadarnhad o berfformiad y gwasanaeth o ran arferion recriwtio diogel, cynnal gwiriadau DBS a gwneud atgyfeiriadau diogelu.
Mae’r cyngor yn cyhoeddi datganiad caethwasiaeth fodern blynyddol. Mae’r datganiad yn cael ei gymeradwyo gan y Prif Weithredwr a’r aelod cabinet arweiniol ac yn gwneud y canlynol:
· Yn nodi’r camau a gymerwyd yn y flwyddyn flaenorol, a’r camau i’w cymryd, i sicrhau nad oes caethwasiaeth fodern na masnachu pobl yn ei fusnes ei hun na’i gadwyni cyflenwi
· Yn cynnwys manylion yr hyfforddiant caethwasiaeth fodern wedi’i dargedu a fydd ar gael i weithwyr y cyngor
· Yn cynnwys ymrwymiad, lle bo’n briodol, y bydd dogfennau tendro a chontract y cyngor yn cynnwys cymalau i sicrhau cydymffurfedd â pholisi diogelu’r cyngor a deddfwriaeth ehangach

5.3 Gosodiadau a llogi
Rhaid i’r cyngor sicrhau bod unrhyw sefydliadau allanol sy’n defnyddio ei gyfleusterau (e.e. ar gyfer digwyddiadau neu wasanaethau cymunedol) yn ymwybodol o ddisgwyliadau diogelu ac yn cydymffurfio â nhw. Mae hyn yn cynnwys sicrhau bod gan y rhai sy’n llogi cyfleusterau bolisïau a gweithdrefnau diogelu priodol ar waith.
Yn achos digwyddiadau ‘untro’ i blant – er enghraifft, parti pen-blwydd preifat – mae deddfwriaeth ddiogelu yn eithrio defnyddiau o’r fath o’r prosesau a grybwyllir uchod, ond, serch hynny, mae’r polisi hwn yn ei gwneud yn ofynnol i reolwyr allu dangos yn briodol eu bod wedi rhoi sylw dyladwy i risgiau diogelu wrth gytuno ar unrhyw drefniadau llogi.
5.4 Cofrestr dai Blaenau Gwent 
Mae cofrestr dai’r cyngor yn bartneriaeth rhwng y cyngor a chymdeithasau tai lleol. Mae cofrestr dai Blaenau Gwent yn gofrestr tai cyffredin ac yn bolisi dyrannu ar y cyd. Mae’r gofrestr dai, sy’n gyfrifoldeb cyfreithiol ar y cyngor, yn pennu’r flaenoriaeth a’r weithdrefn ar gyfer dyrannu tai cymdeithasol ym Mlaenau Gwent. Mae polisi’r gofrestr dai yn cefnogi ac yn cyfrannu at bolisi diogelu’r cyngor drwy’r dulliau canlynol: 
5.4.1 Gosodiadau dan reolaeth arbennig – Efallai y bydd amgylchiadau eithriadol lle mai’r unig ffordd y gellir datrys angen tai eithriadol o frys yw trwy ddefnyddio disgresiwn rheolwyr. Mae modd arfer disgresiwn mewn achosion brys iawn. Er mwyn tegwch i bob ceisydd, cedwir yr amgylchiadau hyn i’r lleiafswm llwyr. Gall achosion o’r fath gynnwys yr amgylchiadau canlynol: mae gan geisydd angen eithriadol nad yw wedi’i gynnwys yn y cynllun dyrannu – er enghraifft, lle mae materion amddiffyn plant neu’r cyhoedd yn gofyn am ailgartrefu brys.
5.4.2 Troseddwyr difrifol – Bydd Opsiynau Tai Blaenau Gwent yn ceisio lleihau’r risg i’r gymuned a’r ceisydd pan ystyrir bod unigolion yn peri risg iddynt eu hunain a/neu eraill (hyd yn oed pan nad yw unigolyn wedi’i gael yn euog o drosedd). Bydd cofrestr dai Blaenau Gwent (trwy Dîm Opsiynau Tai’r cyngor) yn gweithio gyda’r heddlu a’r gwasanaeth prawf i asesu a rheoli risg a bydd yn cymhwyso trefniadau arbennig lle cyfeirir achosion trwy’r Trefniadau Amlasiantaethol ar gyfer Amddiffyn y Cyhoedd neu unrhyw brotocol gyda swyddogion y gwasanaeth prawf. Gall hyn arwain at osod cyfyngiadau ar y ceisydd o ran ei ddewis o eiddo neu ardal, neu gynnig uniongyrchol o lety addas. 
5.4.3 Rhannu gywbodaeth – Gellir rhannu gwybodaeth am unigolion a’u hanes, p’un a yw eu cydsyniad wedi’i gael ai peidio, mewn amgylchiadau eithriadol. Bydd hyn yn unol â darpariaethau Deddf Trosedd ac Anhrefn 1998 (adran 115). Mae hyn yn cynnwys lle mae angen diogelu plant ac ymdrin â materion sy’n ymwneud ag amddiffyn plant neu oedolion sy’n wynebu risg.
5.5 Trwyddedu
Mae Datganiad Polisi Trwyddedu Cyngor Blaenau Gwent (2003) yn nodi’r pedwar amcan trwyddedu o dan Ddeddf Trwyddedu 2003, ac un ohonynt yw “amddiffyn plant rhag niwed”.
Mae’r Datganiad Polisi Trwyddedu yn ymwneud â thrwyddedu safleoedd sy’n gwerthu alcohol a thrwyddedu lluniaeth hwyr y nos. Wrth weinyddu’r gyfundrefn drwyddedu statudol yn hyn o beth, mae pob awdurdod cyfrifol, gan gynnwys y gwasanaethau cymdeithasol, yn gallu rhannu gwybodaeth berthnasol a gwneud sylwadau mewn perthynas â cheisiadau unigol i roi neu amrywio trwydded. Yn ogystal, mae’r Tîm Trwyddedu yn gweithredu fel gwasanaeth cyfeirio at wybodaeth, gan gynnwys unrhyw ddeunydd sy’n ymwneud â chyngor diogelu.
Bydd y cyngor yn parhau i weithio gyda masnachwyr sydd angen trwyddedau, e.e. siopau tecawê, i ddarparu cymorth ar sut i adnabod problemau diogelu posibl, gan eu cyfeirio at wybodaeth fel y nodir uchod.
Mae pob aelod o staff yn y Tîm Trwyddedu yn derbyn hyfforddiant diogelu i’w helpu i gyflawni eu rolau. Yn eu gwaith gyda busnesau tacsis, mae staff trwyddedu yn gallu rhannu gwybodaeth berthnasol gyda’r heddlu a’r gwasanaethau cymdeithasol mewn perthynas â diogelu plant, pobl ifanc ac oedolion sy’n wynebu risg.
5.6 Sefydliadau addysg a rolau a chyfrifoldebau mewn ysgolion
Mae rôl awdurdodau lleol, cyrff llywodraethu a pherchnogion ysgolion annibynnol wedi’i nodi yn y canllawiau ar gadw dysgwyr yn ddiogel (Mawrth 2022) (Cadw dysgwyr yn ddiogel | LLYW.CYMRU) a Pholisi Diogelu mewn Addysg Gwasanaethau Addysg Llywodraeth Leol Blaenau Gwent.

Adran 6 – Atodiadau

Atodiad A – Offeryn Hunanasesu Diogelu Corfforaethol


Atodiad B – Rôl a Chyfrifoldebau’r Person Diogelu Dynodedig 



Atodiad C – Fframwaith Hyfforddiant Diogelu Corfforaethol: Dadansoddiad o’r Grwpiau



Atodiad D – Gwneud Atgyfeiriad

Atodiad E – Adnoddau Allweddol ar gyfer Gwrthderfysgaeth


Atodiad F – Hyfforddiant Trais yn erbyn Menywod, Cam-drin Domestig a Thrais Rhywiol

	CYNGOR BWRDEISTREF SIROL BLAENAU GWENT 	



Cyflwyniad

Mae Cyngor Bwrdeistref Sirol Blaenau Gwent wedi ymrwymo i sicrhau bod pawb sy’n byw yn y fwrdeistref yn ddiogel ac yn cael eu hamddiffyn a bod ein cyfrifoldebau statudol i ddiogelu ac amddiffyn plant, pobl ifanc ac oedolion sy’n wynebu risg yn cael eu cyflawni’n effeithiol.

Mae’r hunanasesiad canlynol wedi’i nodi mewn tair adran sy’n ymwneud â safonau sy’n sail i ddiogelu: 

1. Polisi ac Ymarfer – Pa mor gadarn yw’r arferion diogelu yn y maes gwasanaeth? 

2. Yr Amgylchedd – Pa mor ddiogel mae’r maes gwasanaeth yn teimlo i ddinasyddion sy’n defnyddio’r gwasanaethau ac i staff sy’n gweithio yn y maes gwasanaeth?

3. Diwylliant – Pa mor effeithiol yw dull y maes gwasanaeth o ddiogelu?  

Mae’n ei gwneud yn ofynnol i bob maes gwasanaeth feddwl am ei arferion a’i weithdrefnau ei hun o fewn ei leoliad perthnasol. Fe’i cynlluniwyd i roi dealltwriaeth o sut mae ‘diogelu’ yn cael ei gyflawni ar hyn o bryd mewn maes gwasanaeth / sefydliad penodol a sut y gellid datblygu arfer. Yn ogystal, mae’r hunanasesiad yn rhoi trosolwg i’r cyngor o arferion diogelu ar draws ei holl feysydd gwasanaeth, er mwyn sicrhau bod dyletswyddau diogelu yn cael eu cyflawni’n effeithiol. 	



Canllawiau ar gyfer cwblhau’r offeryn hunanasesu

Mae’r offeryn hunanasesu yn cwmpasu’r tair safon, ac oddi mewn iddynt mae mesurau sy’n gofyn am dystiolaeth i ddangos pa mor effeithiol y mae’r maes gwasanaeth yn bodloni pob safon ar hyn o bryd a lle gellir gwneud gwelliannau.

Mae rhai enghreifftiau byr mewn teip italig yn yr adran dystiolaeth a ddarperir fel enghraifft ddarluniadol yn unig i’ch cynorthwyo i gwblhau’r offeryn hunanasesu; dylid rhoi tystiolaeth berthnasol sy’n dangos sut mae’r maes gwasanaeth yn bodloni pob un o’r safonau. Meddyliwch yn ofalus am yr arferion a’r gweithdrefnau yn y maes gwasanaeth perthnasol a’r Statws Coch Melyn Gwyrdd fel yr amlinellir isod.

Sgôr hunanasesu

Mae’r system goleuadau traffig yn ymwneud â sut mae maes gwasanaeth yn asesu ei hun mewn perthynas â chyflawni’r safon ofynnol. Os yw eich maes gwasanaeth yn asesu ei hun fel coch neu felyn, dylech gofnodi yn y blwch ‘Camau pellach sydd eu hangen’ pa gamau a deimlir yn angenrheidiol i wella o ran y mesur hwn. Os ydych yn ansicr, nodwch fod angen cymorth/cyngor gan y tîm diogelu i symud ymlaen.  

Ar ddiwedd pob safon, mae cyfle i roi crynodeb gwerthuso o’r hyn y mae’r maes gwasanaeth yn ei wneud yn dda, lle gellir gwneud gwelliannau, a pha gymorth sydd ei angen.  

Gwyrdd



	Yn golygu bod popeth yn ei le, yn gyfredol, ac yn bodloni’r safon ofynnol

Melyn



                                 Yn golygu bod angen adolygu neu wella rhywbeth

Coch



		         Yn golygu bod angen datblygu rhywbeth ar frys



Ar ôl ei gwblhau, dychwelwch yr hunanasesiad erbyn y dyddiad penodedig i’w drafod drwy Grŵp Diogelu Corfforaethol Blaenau Gwent, er mwyn ystyried cymorth parhaus a llywio unrhyw faterion diogelu ehangach ar gyfer yr awdurdod lleol. Bydd yr wybodaeth hefyd yn bwydo i adroddiad blynyddol y Grŵp Diogelu Corfforaethol ac felly bydd yr hunanasesiad yn cael ei gwblhau’n flynyddol.



Dyddiad dychwelyd: 30 Mehefin 

Cyfeiriad dychwelyd: childrensservices@blaenau-gwent.gov.uk





		MAES GWASANAETH 





		



		Y SAWL SY’N CWBLHAU’R ARCHWILIAD HWN



		



		RÔL/SWYDD



		



		DYDDIAD CWBLHAU



		



		Rhestrwch y gwasanaethau unigol rydych chi’n adrodd arnynt yn yr archwiliad hwn. 



		







Safon 1: Polisi ac Ymarfer – Pa mor gadarn yw’r arferion diogelu yn eich maes gwasanaeth?

		Safon 1

		Tystiolaeth

		Statws Coch Melyn Gwyrdd

		Camau pellach sydd eu hangen



		1.1 Polisïau diogelu cyfredol ar waith.

		Polisi corfforaethol Cyngor Bwrdeistref Sirol Blaenau Gwent ac unrhyw bolisïau penodol eraill (enwau).

		

		



		1.2 Hyfforddiant diogelu cyfredol ar waith ac wedi’i gyrchu gan eich maes gwasanaeth.



		Manylion cyrsiau a fynychwyd, gan gynnwys unrhyw ddarparwyr allanol.

		

		



		1.3 A yw’r maes gwasanaeth yn cydymffurfio â’r gofynion sylfaenol o ran hyfforddiant diogelu ar gyfer dechreuwyr newydd, staff presennol a gwirfoddolwyr?



		Darparu data ar gwblhau hyfforddiant ar gyfer staff yn y maes gwasanaeth mewn perthynas â chyrsiau hyfforddi gorfodol. 

		

		



		1.4 Mae gweithdrefnau recriwtio diogel ar waith ac mae gwiriadau recriwtio diogelu (e.e. DBS, geirdaon) ar waith ar gyfer pob rôl/swydd lle maent yn ofynnol yn eich maes gwasanaeth (staff/gwirfoddolwyr).

		Recriwtio diogel yn unol â pholisi’r cyngor ar recriwtio mwy diogel a’i ganllaw i wirfoddolwyr. Ar gyfer y staff/gwirfoddolwyr hynny sy’n cael eu cyflogi mewn gweithgaredd a reoleiddir, mae gwiriadau DBS yn cael eu cwblhau cyn cyflogaeth a’u cofnodi/diweddaru yn unol â’r polisi. Mae’r rhai sy’n ymwneud â recriwtio wedi ymgymryd â hyfforddiant priodol. Adrodd am eithriadau ar unrhyw achosion o uwchgyfeirio gwiriadau DBS i wirio bod y gwiriadau hyn yn cydymffurfio.

		

		



		1.5 A yw eich maes gwasanaeth yn defnyddio gwirfoddolwyr? Os felly, sut ydych chi’n cynnal cofnod o fanylion y gwirfoddolwyr hynny, y gwiriadau recriwtio diogel, a’r hyfforddiant diogelu?



		

		

		



		1.6 Mae person(au) diogelu dynodedig enwebedig yn y maes gwasanaeth. Mae hyfforddiant yr unigolyn/unigolion hyn yn gyfredol ac mae’r holl staff/gwirfoddolwyr yn gwybod pwy ydynt a sut i gysylltu â nhw.



		Nodwch/rhestrwch y person(au) diogelu dynodedig ar gyfer y maes gwasanaeth, rhowch gadarnhad bod yr hyfforddiant yn briodol ac yn gyfredol, a nodwch sut mae gwybodaeth am rôl y person diogelu dynodedig yn cael ei chyfleu i staff.

		

		



		1.7 Sut mae gwybodaeth am ddiogelu yn cael ei chyfleu ar draws y maes gwasanaeth?



		

		

		



		1.8 Mae staff a gwirfoddolwyr yn gallu adnabod pryd mae plant neu oedolion yn wynebu risg neu fod angen cymorth ychwanegol arnynt a gallant wneud atgyfeiriadau priodol at wasanaethau (e.e. Teuluoedd yn Gyntaf, gwasanaethau plant/oedolion).



		Meddyliwch am faint o atgyfeiriadau y mae’r maes gwasanaeth wedi’u gwneud i amddiffyn/diogelu/cefnogi lle nad dyma’ch prif wasanaeth. 

		

		



		1.9 Mae rheolwyr a staff yn gwybod beth i’w wneud os oes pryder neu honiad (pryder gan ymarferydd) ynghylch aelod o staff neu wirfoddolwr.



		Faint o ddigwyddiadau/adroddiadau a wnaed yn ystod y 12 mis blaenorol?

		

		



		1.10 A oes unrhyw archwiliadau eraill wedi’u cynnal yn eich maes gwasanaeth yn ystod y 12 mis diwethaf sydd wedi canolbwyntio o gwbl ar ddiogelu? Os felly, beth oedd y canlyniad a sut mae hyn wedi’i gymhwyso i’ch gwaith cynllunio busnes?



		

		

		



		Crynodeb gwerthuso:

Pa mor gadarn yw’r arferion diogelu yn y maes gwasanaeth hwn? Beth mae’r maes gwasanaeth yn ei wneud yn dda? Beth y gellir ei wella? Pa gymorth sydd ei angen?









Safon 2: Yr Amgylchedd – Pa mor ddiogel mae eich maes gwasanaeth yn teimlo i ddinasyddion sy’n defnyddio eich gwasanaeth ac i’r staff sy’n gweithio yn y maes gwasanaeth?

		Safon 2

		Tystiolaeth

		Statws Coch Melyn Gwyrdd

		Camau pellach sydd eu hangen



		2.1 Mae dinasyddion sy’n defnyddio eich gwasanaeth yn cael gwybod am yr holl bolisïau a gweithdrefnau diogelu a sut mae’r rhain yn cael eu cymhwyso yn eich lleoliad.



		Ar gael ar-lein / ar gais / wedi’u harddangos ac ati.

		

		



		2.2 Mae’r person diogelu dynodedig a enwir ar gyfer gwasanaeth y mae dinasyddion yn ei gyrchu yn hysbys naill ai trwy gael ei arddangos neu ei fod ar gael trwy ryw fodd arall. 



		

		

		



		2.3 Ym mhob safle ar draws y maes gwasanaeth, byddai staff a gwirfoddolwyr yn gwybod beth i’w wneud a phwy i gysylltu ag ef mewn argyfwng sy’n ymwneud â phlentyn (hyd at 18 oed) neu oedolyn sy’n wynebu risg, a byddent yn gwybod gan bwy i geisio cyngor diogelu yn y maes gwasanaeth.



		Cyfeiriwch at ddata hyfforddi, agendâu cyfarfodydd tîm, cyfleu polisïau/gweithdrefnau a sut mae’r rhain ar gael i staff.

		

		



		2.4 Diogelwch safle – Ydych chi’n gwybod pwy sydd yn yr adeiladau a heb fod ynddynt ar bob adeg? Sut?



		Beth yw’r gweithdrefnau ar gyfer llofnodi wrth fynd i mewn i safle / ei adael, a oes teledu cylch cyfyng?

		

		



		2.5 Pan fydd gwasanaethau/contractwyr yn mynychu unrhyw safleoedd/lleoliadau o fewn y maes gwasanaeth, mae polisi/gweithdrefn ar waith a ddilynir fel mater o drefn ynghylch goruchwylio ar y safle / gweithio heb oruchwyliaeth. 



		Polisi / gweithdrefnau / asesiadau risg.

		

		



		2.6 A ydych chi’n asesu risg ar gyfer diogelu a diogelwch cyffredinol wrth ddefnyddio safleoedd heblaw eich rhai eich hun ac a oes gennych system adrodd ar waith ar gyfer unrhyw faterion a nodwyd?



		

		

		



		2.7 Rhennir gwybodaeth am blentyn neu oedolyn sy’n wynebu risg, neu unrhyw aelod o staff / gwirfoddolwr, mewn modd diogel a chaiff yr wybodaeth ei chadw’n gyfrinachol (wedi’i storio a’i rhannu yn unol â pholisi diogelu, GDPR, a gofynion y cyngor).



		Disgrifiwch sut mae atgyfeiriadau neu gofnodion yn cael eu cadw’n ddiogel.

		

		



		2.8 Diogelwch ar-lein – Oes gennych chi bolisi ar gyfer defnydd diogel o’r rhyngrwyd / cyfryngau cymdeithasol gan ddefnyddwyr gwasanaeth a staff?



		Manylion polisi sy’n gyfredol ac ati.

		

		



		2.9 Cwynion a chanmoliaeth – Faint o gwynion o fewn y maes gwasanaeth sy’n gysylltiedig â diogelu (ystyriwch bryderon gan ymarferwyr, diogelwch mewn adeiladau, gan gynnwys mynediad heb oruchwyliaeth gan gontractwyr, ymddygiad gwrthgymdeithasol, pryderon staff ynghylch diogelwch)?



		Dylai gynnwys nifer y pryderon gan ymarferwyr a wnaed gan y maes gwasanaeth.

		

		



		2.10 Faint o ganmoliaeth o fewn y gwasanaeth sy’n gysylltiedig â diogelu (ystyriwch adborth gan ddinasyddion / adborth drwy ymgysylltu / arolygon ymgynghori ac ati)?



		

		

		



		Crynodeb gwerthuso:

Pa mor gadarn yw’r arferion diogelu yn y maes gwasanaeth hwn? Beth mae’r maes gwasanaeth yn ei wneud yn dda? Beth y gellir ei wella? Pa gymorth sydd ei angen?







Safon 3: Diwylliant – Pa mor effeithiol yw’r dull o ddiogelu yn y maes gwasanaeth?

		Safon 3

		Tystiolaeth

		Statws Coch Melyn Gwyrdd

		Camau pellach sydd eu hangen



		3.1 Gwasanaethau a gomisiynir – A ydych chi’n comisiynu gwasanaethau ar gyfer eich maes gwasanaeth? Os felly, sut ydych chi’n dangos bod pob gwasanaeth a gomisiynir yn cyflawni safon ddiogelu sy’n gyson â pholisi diogelu’r cyngor?

		Pa wasanaethau sy’n cael eu comisiynu? Ydych chi wedi rhoi’r gorau i ddefnyddio unrhyw wasanaethau yn ystod y 12 mis diwethaf oherwydd diffyg cydymffurfio neu broblemau gyda safonau? Polisïau/gweithdrefnau a ddarperir gan sefydliad ar adeg comisiynu ac ar adeg adolygu, adroddiadau arolygu.

		

		



		3.2 Mae pob aelod o staff / pob gwirfoddolwr yn cael hyfforddiant priodol (ar y lefelau perthnasol) i ddeall i bwy y maent yn uniongyrchol atebol o ran llesiant plant ac oedolion sy’n wynebu risg, ac i’w galluogi i gyflawni eu cyfrifoldebau diogelu mewn modd sy’n gymesur â’u rôl.

		Mae staff/gwirfoddolwyr yn gwybod pwy yw’r person diogelu dynodedig ar gyfer y maes gwasanaeth, yn gwybod pwy sy’n gyfrifol am wneud adroddiad diogelu ar gyfer plentyn/oedolyn, yn gwybod sut i geisio cymorth i wneud adroddiad diogelu, yn gwybod beth i’w wneud mewn argyfwng; data hyfforddi ar gyfer hyfforddiant diogelu / cyfraddau cydymffurfio ar gyfer y maes gwasanaeth.

		

		



		3.3 Mae pob aelod o staff / pob gwirfoddolwr yn cael gwybod am ddiweddariadau a newidiadau mewn deddfwriaeth/polisi/arfer diogelu a sut y gallai hyn gael effaith uniongyrchol yn y maes gwasanaeth penodol.



		Dulliau cyfathrebu o fewn y maes gwasanaeth, briffiau i staff, cyfarfodydd tîm ac ati. Pa newidiadau sydd wedi’u gwneud yn y maes gwasanaeth?

		

		



		3.4 Gweithio gydag eraill – Sut mae canllawiau a hyfforddiant ynghylch rhannu gwybodaeth ar gael i staff (yn ystod y cyfnod sefydlu ac i staff presennol)? A yw staff yn ymwybodol o’r hyn y gellir a’r hyn na ellir ei rannu ag eraill (e.e. asiantaethau fel yr heddlu) ac ym mha fformatau (e.e. cofnodion wedi’u golygu)?



		Data hyfforddi GDPR / unrhyw hyfforddiant/briffiau penodol eraill; manylion polisïau/gweithdrefnau.

		

		



		3.5 Mae cael cydsyniad i rannu gwybodaeth, a phryd nad oes angen cydsyniad, yn bwnc sydd wedi’i gynnwys mewn hyfforddiant / mewn canllawiau / wrth gynnal goruchwyliaeth / mewn prosesau arfarnu fel arfer safonol.



		Ymwybyddiaeth hyfforddiant diogelu; polisïau goruchwylio.

		

		



		3.6 Mae’r holl gynllunio strategol yn ystyried yr angen i ddiogelu dinasyddion ac i hyrwyddo eu lles; fel maes gwasanaeth, rydym yn myfyrio ar yr hyn sydd wedi mynd yn dda a meysydd i’w gwella ac yn sicrhau bod gwersi newydd wedi’u hymgorffori yn ein harfer ac yn ein gwaith cynllunio ar gyfer y maes gwasanaeth.



		Tystiolaeth o gynlluniau blaenoriaeth, ymgynghoriadau â dinasyddion, cwynion/canmoliaeth, archwiliadau ac arolygiadau, hyfforddiant, asesiadau risg, adolygu contractau a gomisiynwyd, ac ati.

		

		



		Crynodeb gwerthuso:

Pa mor gadarn yw’r arferion diogelu yn y maes gwasanaeth hwn? Beth mae’r maes gwasanaeth yn ei wneud yn dda? Beth y gellir ei wella? Pa gymorth sydd ei angen?

APPENDIX B



Role Description for Designated Safeguarding Person (DSP) – Corporate Safeguarding 



The Wales Safeguarding Procedures (WSP) defines a DSP as: The identified person within the organisation who is available to discuss safeguarding concerns. They should be consulted as to whether to raise a safeguarding concern with the local authority, will manage any immediate actions required to ensure the individual at risk is safe from abuse. All practitioners should know who to contact in their agency for advice and they should not hesitate to discuss their concerns no matter how insignificant they may appear. 







Each Directorate will have a Designated Safeguarding Person (DSP) responsible for safeguarding. The DSPs will be expected to attend a quarterly DSP Steering Group to support them in the discharge of their responsibilities. 

Each directorate will identify a Designated Safeguarding Person (DSP) who will be responsible for dealing with all children and adult safeguarding issues that arise in their service area. Each service must ensure that all staff within their departments are notified of all DSPs across the service and how to contact them. The DSPs are responsible for:

· Ensuring all staff are aware of the ‘Duty to Report’ function of their role. 



· Acting as a source of advice and support and signposting for staff in their Service on all safeguarding issues, including: 

· Safeguarding Adults and Children 

· Violence against Women 

· Radicalisation, Extremism & Prevent 

· Child Sexual Exploitation 

· Modern Slavery 



· Support staff or take the lead in referring safeguarding concerns. 



· Ensuring all staff are aware of who the Directorate Safeguarding Lead is within their department. 



· Co-ordinating the annual Safeguarding Self-Assessment and ensuring that appropriate actions are contained within Directorate business plans where appropriate. 



· Ensuring safeguarding is regularly considered at Directorate Management Team meetings and that appropriate performance detail is provided to support the discussion. 

· Attending and contributing to the quarterly Corporate Safeguarding DSP Steering Group. Sending a suitable deputy if unable to attend. 



· Acting as an overarching and key source of advice and support for other staff in their Service regarding safeguarding concerns; this will support and guide staff to make onward referrals where appropriate or to deal with any urgent or immediate issues they encounter in the course of their work.



· Being familiar with the Council’s Corporate Safeguarding Policy ensuring that there are effective internal procedures to deal with concerns within the service by working closely with Social Services to achieve this.



· Representing their service on the Council’s Corporate Safeguarding DSP Steering Group.



· Attending the relevant training for ‘Designated Safeguarding Person’s’. 



· Delivering safeguarding training to their service area where appropriate. Training will be available to support in delivering training (train the trainer) and ongoing support on delivering training will be available from Social Services including updated packages, training queries or refresher sessions.



· Ensuring staff within their area have had the relevant information/training and be responsible for reporting training compliance data every quarter.



· Reminding staff via team meetings or other information sharing forums that any member of staff with concerns regarding the behaviour of a colleague towards children or an adult should contact the DSP within the service immediately. 



· Ensuring the safeguarding responsibilities are highlighted during the induction process, team meetings, supervision sessions, annual performance review process and staff communications. 



· Delegating their safeguarding duties and responsibilities to an appropriate officer within their department to undertake the role on their behalf when not available to do so. 



· Sharing safeguarding information distributed to them within their own service area such as the information exchange from Gwent Safeguarding Board.

Fframwaith Hyfforddiant Diogelu Corfforaethol – Dadansoddiadau Grŵp





		Grŵp hyfforddi

		Disgrifiad

		Egwyddorion cofiadwy

		Sut i gyrchu hyfforddiant / gofynion adnewyddu



		Grŵp A

		Hyfforddiant ymwybyddiaeth sylfaenol i bob aelod o staff a phob gwirfoddolwr. Yn cynnwys y rhai a allai ddod i gysylltiad â phlant, pobl ifanc ac oedolion sy’n wynebu risg ond nad oes ganddynt gyfrifoldebau diogelu penodol.



Mae’n ofynnol i ymarferwyr sydd wedi’u cynnwys yng Ngrŵp A fod yn ymwybodol o faterion diogelu ac felly mae’r safonau yn y grŵp hwn wedi’u gosod i adlewyrchu’r lefel isaf o wybodaeth ac ymarfer sy’n ofynnol ar gyfer eu rôl. Er enghraifft, bydd ymarferydd Grŵp A yn ymwybodol o fodolaeth cyfraith sy’n diogelu pobl.



		Rwy’n gwybod beth yw ystyr y term diogelu.



Rwy’n gwybod beth i gadw llygad amdano.



Rwy’n gwybod i bwy y dylwn roi gwybod.



		Mae dysgu hanfodol ym maes diogelu ar gyfer Grŵp A ar gael drwy Thinqi – y system rheoli dysgu ar-lein a ddefnyddir gan y cyngor.



Mewnrwyd Blaenau Gwent :: Thinqi 



Pryd:

Mae angen i ymarferwyr Grŵp A newydd gwblhau’r modiwl e-ddysgu cyn dechrau yn eu rôl, neu fel rhan o’u sesiwn sefydlu.



Os ydynt yn aros yng Ngrŵp A, bydd angen iddynt ailadrodd eu dysgu o leiaf unwaith bob tair blynedd. Rhaid i’r hyfforddiant adnewyddu hwn bara am o leiaf un i dair awr bob tair blynedd.







		Grŵp B

		Hyfforddiant canolradd ar gyfer staff a gwirfoddolwyr sydd â chysylltiad rheolaidd â phlant, pobl ifanc ac oedolion sy’n wynebu risg. Yn cynnwys y rhai sydd â rôl wrth nodi ac adrodd pryderon diogelu.



Ymarferwyr Grŵp B yw’r rhai sy’n treulio amser gyda phobl mewn grŵp neu ar sail un i un. Bydd ganddynt gyfrifoldeb penodol mewn perthynas â’r bobl y maent yn gweithio gyda nhw a bydd angen lefel uwch o wybodaeth arnynt na’r rhai yng Ngrŵp A oherwydd eu cysylltiad uniongyrchol â phobl. Efallai y bydd y bobl y maent yn gweithio gyda nhw yn destun pryderon diogelu neu efallai na fyddant.



Os oes pryderon diogelu, bydd llinell adrodd glir yn y sefydliad a bydd yr ymarferydd yn ymwybodol o’i gyfrifoldeb i adrodd pryderon, yn fewnol ac i’r gwasanaethau cymdeithasol yn uniongyrchol.



Ni fydd gan yr ymarferwyr hyn rôl statudol mewn perthynas â’r broses ddiogelu ac ni fyddent yn eistedd ar grwpiau craidd nac yn rhan o gynllunio amddiffyn. Ni fyddai disgwyl iddynt roi cyngor diogelu i eraill.



		Rwy’n rhan allweddol o’r broses ddiogelu.



Rwy’n gwybod pryd, sut ac i bwy y dylwn roi gwybod.



Byddaf yn sicrhau bod llais yr unigolyn yn cael ei glywed.



		Teitl y cwrs:

Diogelu Plant ac Oedolion: Ymarferwyr Grŵp B 





Ar gael drwy Fwrdd Diogelu Gwent – 



Diogelu – Diogelu Gwent



Gellir cael mynediad at gyrsiau Grŵp B atodol ar gais drwy reolwyr gwasanaeth diogelu ac, yn dibynnu ar argaeledd hyfforddwyr mewnol, gellir trefnu sesiynau. 



Pryd:

Dylai gweithwyr newydd heb hyfforddiant diogelu blaenorol gael hyfforddiant yn ystod pythefnos i bedair wythnos gyntaf eu cyflogaeth neu gyfnod gwirfoddoli, neu o leiaf o fewn cyfnod prawf rôl newydd (chwe mis).



Dylai hyfforddiant gloywi, dysgu a datblygu:

*fod am o leiaf 6 awr, yn barhaus dros gyfnod o dair blynedd 

*gael ei gwblhau os oes newid i ddeddfwriaeth ym maes diogelu 

*gael ei gwblhau yn ôl gofynion y cyflogwr neu’r asiantaeth ar bynciau sy’n benodol i’r rôl





		Grŵp C

		Hyfforddiant uwch i staff a gwirfoddolwyr sydd â chyfrifoldebau diogelu penodol. Yn cynnwys arweinwyr diogelu dynodedig a’r rhai sy’n rheoli neu’n goruchwylio eraill mewn rolau diogelu.



Ymarferwyr Grŵp C yw’r rhai sydd â chyfrifoldeb uniongyrchol am ddiogelu pobl:



*Mae ganddynt rôl asesu sy’n gysylltiedig â’r broses ddiogelu a/neu



*Maent yn gweithredu ar lefel lle gallant roi cyngor am ddiogelu i’r rhai yng Ngrŵp A a Grŵp B a/neu



*Maent mewn lleoliad y maent yn gweithio ynddo neu’n ei reoli a/neu



*Maent yn treulio llawer o amser gyda phobl heb oruchwyliaeth ac efallai y bydd pryderon diogelu



Mae ymarferwyr Grŵp C hefyd yn cynnwys person diogelu dynodedig sefydliad a phobl sy’n cymryd rhan fwy amlwg mewn penderfyniadau diogelu, gan gynnwys y rhai sydd â rôl weithredol mewn grwpiau craidd a gweithgareddau cynllunio amddiffyn.



Gallai ymarferwyr Grŵp C gyfrannu at asesu, cynllunio, adolygu ac ymyrryd yn anghenion pobl y mae pryderon diogelu amdanynt, neu fod yn ymwneud yn llawn â’r gweithgareddau hyn.



Mae dyletswyddau diogelu ymarferwyr Grŵp C yn fwy a bydd ganddynt benderfyniadau i’w gwneud ynghylch cadw pobl yn ddiogel a phryd y mae angen iddynt roi prosesau amddiffyn ar waith. Bydd angen i’r ymarferwyr hyn feddu ar yr holl wybodaeth a dealltwriaeth o’r safonau yng ngrwpiau A a B ynghyd â gwybodaeth ychwanegol i wneud yn siŵr eu bod yn cyflawni eu rôl yn unol â’r gyfraith. Er enghraifft, bydd ymarferwyr Grŵp C yn gallu deall y gyfraith a’i chymhwyso i’w harferion diogelu ac amddiffyn o ddydd i ddydd.



		Rwy’n deall bod llais a rheolaeth pobl yn allweddol i’r broses o wneud penderfyniadau – ymarfer sy’n canolbwyntio ar y plentyn/person.



Rwy’n deall rolau a chyfrifoldebau pawb yn y broses ddiogelu.



Rwy’n dangos y gallu i wneud penderfyniadau clir a chymesur.



		Teitl y cwrs:

Diogelu Plant: Ymarferwyr Grŵp C



Diogelu Oedolion: Ymarferwyr Grŵp C





Ar gael drwy Fwrdd Diogelu Gwent – 



Diogelu – Diogelu Gwent 



Gellir cael mynediad at gyrsiau Grŵp C atodol ar gais drwy reolwyr gwasanaeth diogelu ac, yn dibynnu ar argaeledd hyfforddwyr mewnol, gellir trefnu sesiynau.



Pryd: 

Isafswm o wyth awr o hyfforddiant o fewn cyfnod prawf rôl newydd, ynghyd â hyfforddiant ar bynciau diogelu sy’n benodol i’r rôl.



*Hyfforddiant atgoffa ar yr hyfforddiant generig, ar gyfer o leiaf wyth awr, bob tair blynedd.



*Gwneud o leiaf 18 awr (chwe awr y flwyddyn) o hyfforddiant ychwanegol, gan gynnwys hyfforddiant manwl ar bynciau diogelu penodol neu brosesau mewnol.

*Gwneud hyfforddiant ychwanegol sy’n berthnasol i rolau a dyletswyddau penodol.



		Grŵp D

		Hyfforddiant arbenigol i staff a gwirfoddolwyr sy’n gweithio mewn rolau diogelu arbenigol. Yn cynnwys y rhai sy’n darparu cyngor a chymorth arbenigol ar faterion diogelu.



Ymarferwyr Grŵp D yw’r rhai sy’n gweithredu ar lefel uwch yn y broses ddiogelu. Maent yn rhoi cyngor, arweiniad a goruchwyliaeth (os yn berthnasol) i ymarferwyr Grŵp C. Gallant wneud penderfyniadau lefel uwch, fel a ddylid gwneud cais am orchmynion llys.



Byddai disgwyl i ymarferwyr Grŵp D:



*fod â lefel uchel o wybodaeth ac arbenigedd yn eu maes mewn perthynas â diogelu



*cyfrannu at adolygiadau diogelu a’u cadeirio pan fo angen



*gallu cynghori asiantaethau partner ynghylch materion diogelu a deall pwysigrwydd gweithio amlasiantaeth



*gallu cyfiawnhau eu penderfyniadau gan ddefnyddio deddfwriaeth, prosesau a gweithdrefnau



*bod yn ymwybodol o bwysigrwydd ymarfer sy’n canolbwyntio ar blant/unigolion a’r effaith gadarnhaol y gall ei chael ar y broses ddiogelu



*sicrhau bod llais a rheolaeth yr unigolyn yn cael eu clywed yn y broses o wneud penderfyniadau, lle bo modd, gan sicrhau bod ymarferwyr Grŵp C yn eu maes gwasanaeth yn gweithio yn y ffordd hon



Yn aml, mae ymarferwyr Grŵp D yn dal rolau diogelu arbenigol, naill ai yn ogystal â phrif rôl neu fel ymarferydd diogelu arbenigol. Byddant yn darparu cyngor a chymorth i gydweithwyr o fewn a thu allan i’w tîm a’u sefydliad. Bydd angen iddynt feddu ar wybodaeth a dealltwriaeth ynghylch y safonau ar gyfer grwpiau A i C a bydd ganddynt hefyd brofiad a gwybodaeth sy’n deillio o weithio mewn sefyllfaoedd mwy cymhleth. Er enghraifft, bydd gan ymarferwyr Grŵp D ddealltwriaeth drylwyr o’r gyfraith sy’n ymwneud â diogelu ac amddiffyn. Byddant hefyd yn cefnogi cydweithwyr i gymhwyso’r gyfraith i’w hymarfer wrth wneud penderfyniadau ynghylch diogelwch unigolyn.



		Byddaf yn arwain agenda ddiogelu’r sefydliad.



Byddaf yn sicrhau bod lleisiau pobl yn cael eu clywed ar bob cam o’r broses.



Byddaf yn defnyddio fy ngwybodaeth a’m harbenigedd i wella arferion diogelu.



		Pryd:

Mae angen i ddatblygiad proffesiynol fod wedi dechrau fel rhan o’r cyfnod sefydlu, neu cyn gynted â phosibl ar ôl dechrau yn y swydd. Bydd datblygiad proffesiynol, a gwella, dysgu ac ennill dealltwriaeth, sgiliau a chymhwysedd cynyddol, yn ofyniad parhaus. 



*O leiaf wyth awr o hyfforddiant o fewn cyfnod prawf rôl newydd, ynghyd â hyfforddiant ar bynciau diogelu sy’n benodol i’r rôl.



*Bydd ymarferwyr yn cwblhau o leiaf 24 awr o hyfforddiant adnewyddu ym mhob cyfnod o dair blynedd.



		Grŵp E

		Hyfforddiant arweinyddiaeth ar gyfer uwch-reolwyr ac arweinwyr sydd â chyfrifoldeb strategol dros ddiogelu o fewn eu sefydliad. Yn cynnwys y rhai sy’n gyfrifol am ddatblygu a gweithredu polisïau a gweithdrefnau diogelu.



Y rolau yng Ngrŵp E yw’r rhai sydd â’r ‘penderfyniad neu’r gair terfynol’ am benderfyniadau diogelu yn ystod y broses ddiogelu. Gallant gynghori ar sefyllfaoedd cymhleth lefel uchel a phennu canlyniad unrhyw benderfyniadau diogelu y mae angen eu gwneud.



Ni ellir gwneud rhai penderfyniadau yn y broses ddiogelu islaw’r lefel hon. Mae’r rhain yn cynnwys y lefelau uwch o becynnau gofal a chymorth (lleoliadau) sydd eu hangen weithiau oherwydd pryderon diogelu. Efallai na fydd gan rai asiantaethau bobl sy’n gweithredu ar y lefel hon oherwydd y lefel uchel o arbenigedd, gwybodaeth a phwerau gwneud penderfyniadau – sy’n ymwneud yn uniongyrchol â’r broses ddiogelu – sydd eu hangen.



Byddai’r bobl sy’n gweithredu ar y lefel hon hefyd yn cynghori asiantaethau eraill ar eu maes arbenigedd a byddent yn gallu arwain gwaith diogelu rhanbarthol neu genedlaethol yng Nghymru a’r DU yn y maes hwn. Fel mater o drefn, byddent yn rhan o grwpiau rhanbarthol neu genedlaethol sy’n edrych ar faterion diogelu, gan gynnwys mentrau cenedlaethol ac adolygiadau cymhleth.



Ni fyddai ymarferwyr Grŵp E o reidrwydd yn bobl ar y lefelau uchaf mewn sefydliadau, gan y gallai’r rhain fod yng Ngrŵp F (a fyddai’n cynnwys aelodau etholedig, aelodau bwrdd a phrif weithredwyr). Mae gan y bobl yng Ngrŵp F bwerau gwneud penderfyniadau uwch yn gyffredinol ond ni fyddent yn ymwneud â manylion y broses ddiogelu a gwneud penderfyniadau mewn perthynas â’r broses hon. Efallai na fydd ganddynt yr wybodaeth sydd ei hangen i roi cyngor ac arweiniad arbenigol am faterion diogelu hefyd.



		Rwy’n goruchwylio’n strategol yr holl faterion diogelu o fewn y sefydliad.



Byddaf yn ceisio sicrhau bod gennym ddigon o adnoddau i gyflawni dyletswyddau diogelu’r sefydliad.



Byddaf yn defnyddio fy ngwybodaeth a’m dylanwad i wella arferion diogelu yn rhanbarthol ac yn genedlaethol.



		Pryd:  

*Mae angen i ymarferwyr newydd eu penodi yng Ngrŵp E gwblhau hyfforddiant, dysgu a datblygiad hunangyfeiriedig yn ystod eu chwe mis cyntaf. 



*Gellir cytuno ar yr hyfforddiant hwn rhwng yr ymarferydd a’i reolwr llinell. 



*Bydd ymarferwyr yn cwblhau o leiaf 24 awr o hyfforddiant adnewyddu ym mhob cyfnod o dair blynedd. 



*Dylai ymarferwyr gadw log datblygiad proffesiynol parhaus ffurfiol o gyfleoedd dysgu y tu allan i hyfforddiant rhithwir neu hyfforddiant yn yr ystafell ddosbarth (er enghraifft, mynd i gyfarfodydd strategol).



		Grŵp F

		Hyfforddiant gloywi i’r holl staff a gwirfoddolwyr i sicrhau eu bod yn parhau i fod yn gyfredol â’r arferion a gweithdrefnau diogelu cyfredol. Yn cynnwys y rhai sydd wedi cwblhau hyfforddiant yn un o’r grwpiau eraill o’r blaen.



Ymarferwyr Grŵp F yw’r bobl ar y lefel uchaf mewn sefydliad. Un person mewn unrhyw sefydliad sector cyhoeddus fydd yn bennaf gyfrifol am ddiogelu. Byddai hyn fel arfer yn ymwneud â diogelu corfforaethol ac nid yw hyn yr un fath â bod yn bennaf gyfrifol am wneud penderfyniadau yn y broses ddiogelu (fel y nodir yma).  Dylai pob ymarferydd Grŵp F gael mynediad at gyngor ac arbenigedd diogelu gan weithwyr proffesiynol dynodedig neu enwebedig.



Nid oes angen yr un wybodaeth fanwl am ddiogelu ar ymarferwyr Grŵp F ag ymarferwyr Grŵp E gan nad oes angen iddynt o reidrwydd gael yr un lefel o arbenigedd a sgiliau. Ond mae arnynt angen yr ymwybyddiaeth sylfaenol o ddiogelu a welir yng Ngrŵp A. Dylent hefyd gwblhau hyfforddiant ad hoc perthnasol, megis trais yn erbyn menywod, cam-drin domestig a thrais rhywiol (VAWDASV) a’r Adolygiad Diogelu Unedig Sengl sydd wedi’i fwriadu ar gyfer y grŵp hwn.



		Rwy’n rhoi arweiniad sy’n cwmpasu diogelu yn y sector cyhoeddus ac sy’n hyrwyddo gwaith amlasiantaethol bob amser.



Rwy’n deall elfennau craidd diogelu a pham mae hwn yn faes pwysig.



Rwy’n cael arweiniad a sicrwydd gan ymarferwyr Grŵp E ar feysydd sy’n peri pryder.



		Mae dysgu hanfodol ym maes diogelu ar gyfer Grŵp A ar gael drwy Thinqi – y system rheoli dysgu ar-lein a ddefnyddir gan y cyngor.



Mewnrwyd Blaenau Gwent :: Thinqi 



Pryd: 

Mae angen i ymarferwyr Grŵp F sydd newydd eu penodi gwblhau e-ddysgu Grŵp A cyn dechrau gweithio, yn ystod y cyfnod sefydlu neu eu chwe mis cyntaf.



Mae angen i ymarferwyr Grŵp F gwblhau’r e-ddysgu i Grŵp A ac ymgymryd â hyfforddiant gloywi, dysgu a datblygiad perthnasol a phwrpasol am o leiaf chwe awr bob tair blynedd.

Diogelu Plant a Phobl Ifanc – Dyletswydd i Adrodd

Gall pryder gynnwys unrhyw blentyn neu berson ifanc o dan 18 oed. Mae dyletswydd statudol i adrodd pryderon p’un a yw’r plentyn yn byw’n barhaol yn ardal Blaenau Gwent ai peidio. Os ydych chi’n credu bod pryderon amddiffyn plant, dylech chi geisio cyngor ar unwaith gan eich person diogelu dynodedig neu gan y gwasanaeth gwybodaeth, cyngor a chymorth arbenigol.





“Mae diogelu yn gyfrifoldeb pawb”

Pan fydd gweithiwr, aelod etholedig neu bartner Cyngor Blaenau Gwent yn pryderu am les neu ddiogelwch plentyn





Mae gan bob gwasanaeth o fewn y cyngor berson diogelu dynodedig i helpu gweithwyr i ddelio â phryderon diogelu plant. Rhaid i staff ddilyn polisïau/gweithdrefnau perthnasol ar gyfer eu gwasanaeth a’u cyfarwyddiaeth unigol.



A. Os na chredir bod y plentyn mewn perygl uniongyrchol ond bod pryder o hyd am ei ddiogelwch neu ei lesiant



B. Os credir bod y plentyn mewn perygl uniongyrchol







Yn gyntaf, os oes angen ymateb brys – peidiwch ag oedi! 

Heddlu, Ambiwlans, Tân ac Achub – Ffoniwch 999

Yna, rhowch wybod i’ch rheolwr llinell a/neu’r person diogelu dynodedig.

Cysylltwch â’ch rheolwr llinell a/neu’r person diogelu dynodedig i gael cyngor/arweiniad – ar unwaith neu o leiaf ar yr un diwrnod ag y sylwir ar y digwyddiad, y pryder neu’r honiad.

Mae manylion y person diogelu dynodedig ar gael yn y tab diogelu ar y fewnrwyd.













Cysylltwch â gwasanaeth gwybodaeth, cyngor a chymorth y gwasanaethau cymdeithasol i gael cyngor arbenigol ar bryderon amddiffyn plant. 

FFÔN: 01495 315700

E-BOST: Duty.Team@blaenau-gwent.gov.uk 



Penderfyniad i’w wneud ar unwaith ynghylch a ddylid ceisio cyngor arbenigol ar yr achos a/neu gymhwyso gweithdrefnau corfforaethol ar gyfer gwneud atgyfeiriad diogelu i’r gwasanaethau cymdeithasol.









Y tu allan i oriau

RHAID I CHI FFONIO i rannu eich pryderon â’r Tîm Dyletswydd Argyfwng

0800 328 4432

yna cwblhau’r Ffurflen Dyletswydd i Adrodd – Diogelu Plant a’i hanfon at Duty.Team@blaenau-gwent.gov.uk 

Dyletswydd i riportio materion diogelu plant (Ffurflen Atgyfeirio Amlasiantaeth)














image7.emf
Appendix  D2_WELSH.docx


Appendix D2_WELSH.docx
Diogelu Oedolion Agored i Niwed – Dyletswydd i Adrodd



“Mae diogelu yn gyfrifoldeb pawb”O dan Ddeddf Gwasanaethau Cymdeithasol a Llesiant (Cymru) 2014, a ddaeth i rym ym mis Ebrill 2016, mae dyletswyddau statudol newydd i amddiffyn oedolyn agored i niwed ‘sy’n wynebu risg’. Mae dyletswydd i adrodd am unrhyw bryderon ynghylch oedolyn sy’n wynebu risg, ac i awdurdod lleol wneud ymholiadau os oes ganddo achos rhesymol i amau ​​bod rhywun yn ei ardal (p’un a yw’n byw yno fel arfer ai peidio) yn ‘oedolyn sy’n wynebu risg’.



Pan fydd gweithiwr, aelod etholedig neu bartner Cyngor Blaenau Gwent yn pryderu am oedolyn sy’n wynebu risg





Mae gan bob gwasanaeth o fewn y cyngor berson diogelu dynodedig i helpu gweithwyr i ddelio â phryderon diogelu oedolion. Rhaid i staff ddilyn polisïau/gweithdrefnau perthnasol ar gyfer eu gwasanaeth a’u cyfarwyddiaeth unigol.





B. Os credir bod yr oedolyn agored i niwed mewn perygl uniongyrchol

A. Os na chredir bod yr oedolyn agored i niwed mewn perygl uniongyrchol







Yn gyntaf, os oes angen ymateb brys – peidiwch ag oedi! 

Heddlu, Ambiwlans, Tân ac Achub – Ffoniwch 999

Yna, rhowch wybod i’ch rheolwr llinell a/neu’r person diogelu dynodedig.

Cysylltwch â’ch rheolwr llinell a/neu’r person diogelu dynodedig i gael cyngor/arweiniad – ar unwaith neu o leiaf ar yr un diwrnod ag y sylwir ar y digwyddiad, y pryder neu’r honiad.

Mae manylion y person diogelu dynodedig ar gael yn y tab diogelu ar y fewnrwyd.











Cysylltwch â gwasanaeth gwybodaeth, cyngor a chymorth y gwasanaethau cymdeithasol i gael cyngor arbenigol ar bryderon diogelu oedolion. 

FFÔN: 01495 315700

E-BOST: DutyTeamAdults@blaenau-gwent.gov.uk 



Penderfyniad i’w wneud ar unwaith ynghylch a ddylid ceisio cyngor arbenigol ar yr achos a/neu gymhwyso gweithdrefnau corfforaethol ar gyfer gwneud atgyfeiriad diogelu i’r gwasanaethau cymdeithasol.









Y tu allan i oriau

RHAID I CHI FFONIO i rannu eich pryderon â’r Tîm Dyletswydd Argyfwng

0800 328 4432

yna cwblhau’r Ffurflen Dyletswydd i Adrodd – Diogelu Oedolion a’i hanfon at DutyTeamAdults@blaenau-gwent.gov.uk



Ffurflen Dyletswydd i Adrodd

Adnoddau Allweddol ar gyfer Gwrthderfysgaeth 

· Y Swyddfa Gartref: Dyletswydd Prevent: canllawiau statudol 

· Y Swyddfa Gartref: Pecyn cymorth dyletswydd Prevent ar gyfer awdurdodau lleol  

· Y Swyddfa Gartref: Canllawiau dyletswydd Channel

· Gweithdrefnau Diogelu Cymru: Diogelu plant rhag cael eu radicaleiddio

· Y Swyddfa Gartref: Hyfforddiant dyletswydd Prevent:  

· Cwrs 1: Ymwybyddiaeth – i’r rhai sydd newydd glywed am Prevent.

· Cwrs 2: Atgyfeiriadau – ar gyfer personau diogelu dynodedig neu unrhyw un a allai fod angen gwneud atgyfeiriad Prevent.

· Cwrs 3: Channel – i’r rhai y gellir gofyn iddynt gyfrannu at banel Channel neu fod yn rhan o un.

· Cwrs Adnewyddu – cwrs gloywi a awgrymir i’ch atgoffa o bwyntiau allweddol Prevent.



Noder: Gofynnir i unrhyw un sy’n cwblhau’r modiwlau hyfforddi uchod anfon copi electronig o’u tystysgrifau at yr arweinydd proffesiynol ar gyfer diogelwch cymunedol, sy’n cynnal cofnod hyfforddi.

Modiwl e-ddysgu Grŵp 1 (ar gael drwy lwyfan Thinqi)



Mae’n ofynnol i bob aelod o staff, waeth beth fo’i rôl, gwblhau modiwl codi ymwybyddiaeth Grŵp 1 gorfodol ‘Trais yn Erbyn Menywod, Cam-drin Domestig a Thrais Rhywiol’ y Fframwaith Hyfforddi Cenedlaethol. Mae’r modiwl, a gynhelir gan yr Academi Ddysgu, yn rhan o hyfforddiant sefydlu staff y cyngor.



Grŵp 2 ‘Gofyn a Gweithredu’ (ar gael drwy Prynu tocynnau – VAWDASV Gwent)



Sesiwn hyfforddi orfodol yw hon ar gyfer staff sy’n ymgysylltu ag aelodau’r cyhoedd mewn rolau lle gellid disgwyl yn rhesymol iddynt nodi arwyddion trais yn erbyn menywod, cam-drin domestig a thrais rhywiol. Mae Gofyn a Gweithredu yn ddull sy’n seiliedig ar egwyddorion ar gyfer ymholiadau wedi’u targedu sy’n cyfarparu’r aelod o staff i ddilyn llwybr atgyfeirio Gofyn a Gweithredu. Anogir staff y cyngor sydd â chyfrifoldeb rheoli llinell i fynychu’r hyfforddiant hwn hefyd.



Grŵp 3 – Hyrwyddwyr gweithle (ar gael drwy Prynu tocynnau – VAWDASV Gwent)



Rhaid i Gyngor Blaenau Gwent hefyd sicrhau bod ‘hyrwyddwyr gweithle’ Grŵp 3 ar waith ym mhob cyfarwyddiaeth ar draws y cyngor er mwyn iddynt allu darparu cymorth a chyngor i staff a allai fod angen ‘Gofyn a Gweithredu’. Mae’r hyfforddiant yn ategu’r hyfforddiant person diogelu dynodedig ac felly disgwylir y bydd rhai personau diogelu dynodedig hefyd yn cwblhau’r hyfforddiant hwn.



Grŵp 6 – Uwch-arweinwyr (Mae’r gyfres cryfhau arweinyddiaeth yn gyfres o ffilmiau byrion, pob un ar fater pwysig sy’n ymwneud â thrais yn erbyn menywod, cam-drin domestig a thrais rhywiol. Mae’r ffilmiau’n cynnig pyliau byr o wybodaeth y gellir eu defnyddio i lunio cyfeiriad strategol, i’w rhannu o fewn timau, ac i wella gwybodaeth. Gwyliwch y gyfres cryfhau arweinyddiaeth ar YouTube.)



Mae’n ofynnol hefyd i uwch-arweinwyr ar draws y cyngor gwblhau modiwlau gorfodol Grŵp 6 y Fframwaith Hyfforddi Cenedlaethol (yn ogystal â rhai Grŵp 1) er mwyn sicrhau bod y newid diwylliannol sydd ei angen i herio ac ymdrin â’r agweddau a’r credoau sy’n galluogi trais yn erbyn menywod, cam-drin domestig a thrais rhywiol i ffynnu wedi’i wreiddio’n gadarn ar draws y gweithlu.




